
⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	[image: Image]



	



	ОРШИЛ

	Зүйр цэцэн үг нь ардын уран бүтээлийн урын санд чухал байр эзэлдэг утга зохиолын нэг төрөл юм. Зүйр цэцэн үг нь улс үндэстний олон талт өвөрмөц амьдрал, онцлогийг урнаар тусгадаг ардын аман зохиол юм.

	Аливаа зүйр цэцэн үгийг ард түмэн өөрөө туурвидаг бөгөөд энэ бүтээл нь олон үеийн турш улам баяжин оновчтой болж мөнхөждөг ажээ. Хүн төрөлхтөн өдөр тутам ярих бичихдээ зүйр цэцэн үгийг олонтоо оруулан хэрэглэдэг. Зүйр цэцэн үг үгүй улс орон, ард түмэн гэж байдаггүй. Зүйр цэцэн үгийн нэг онцлог нь нэн сургамжтай, алив зүйлсийг тун мэргэн онож хэлдэгт оршино.

	В. И. Ленин, А. М. Горький зэрэг суут ухаантан өөрийнхөө туурвил бүтээлд зүйр цэцэн үгийг олонтоо хэрэглэж байжээ. Манай үед зүйр цэцэн үг шинэ агуулгаар үргэлж баяжин утга зохиолын нэг өвөрмөц хэсэг болон хөгжсөөр байна. Монголын ард түмэн зүйр цэцэн үгсийн их баялагтай бөгөөд тэдгээрийг эмхэлж үүний урьд хоёр боть ном гаргажээ. Дэлхийн олон оронд зүйр цэцэн үг яндашгүй арвин бөгөөд тэдгээрийг мэдэж амьдралдаа тусгах явдал чухал юм.

	Манайд гадаадын зүйр цэцэн үгийн эмхэтгэлийг үүний урьд төдийлөн орчуулж нийтэлж байсангүй. Аливаа ард түмний зүйр, цэцэн үг уг үндэстний өвөрмөц амьдрал, зан заншлын онцлогийг тусгадаг учир тэдгээрийг орчуулах нь нэлээд төвөгтэй юм.

	Гадаадын орны зүйр цэцэн үгнээс уншигчдын хүртээл болгохоор «Зүйр цэцэн үг» хэмээх бяцхан номыг орчуулан бэлтгэж түүндээ манай их хань Зөвлөлт Холбоот Улсын өнөр их гэр бүлийн өв тэгш иргэд орос, армян, гүрж, киргиз, тажикийн зүйр, цэцэн үгнээс оруулав.

	Иймээс зүйр цэцэн үгийн орчуулгыг цаашид сайжруулахад эрхэм уншигч та үнэтэй санал зөвлөгөө өгнө гэдэгт итгэж байна.

	 

	Орчуулагч Б. Энэбиш



	




	ОРОС АРДЫН ЗҮЙР ЦЭЦЭН ҮГ

	Уншиж сурвал ухаан нэмэх

	 

	Уусан хүн ухаанаасаа хагацах

	 

	Уух хэтэрвэл уршиг ихдэх.

	 

	Ажиллавал хураах,

	Архидвал хоосрох

	 

	Сархадыг зэмлэхээр

	Согтохыг цээрлэ

	 

	Сархад дагавал шалдрах

	 

	Балгах дуртайд баяр мунддаггүй 

	 

	Савтай сархад шалдан хөтлөх 

	 

	Буянтай нэгдлийн будаа амттай

	Өөдтэй нэгдлийн, унаа тарган 

	 

	Эрхлүүлбэл эвдэх

	 

	Буруу эрхэд буян заяадаггүй

	 

	Ой нүдтэй

	Тал чихтэй

	 

	Муургүй газар хулгана гаарах

	 

	Үйл учрах нь амар ч

	Салах нь бэрх

	 

	Хэл халтирахаар

	Хөл таварцагла

	 

	Үглээ шаазгай

	Үүрээ илчилнэ

	 

	Бардсанаараа балардаг

	 

	Цагаан гарт өрөөлийн хөдөлмөрөөр хооллодог

	 

	Өөдгүйг дагавал

	Үйлэнд өртөх

	 

	Ажиллахад ухаан

	Алмайрахад мангуу нэмнэ

	 

	Өртөх үйл өвдгөөр таших

	 

	Их алмайрахаар бага хий

	 

	Гар хөдөлбөл гансрах үйлгүй

	 

	Муугийн эх-залхуу

	 

	Хэмнэх хураахаас дээр

	 

	Ойрын сүрэл холын өвснөөс дээр

	 

	Үхэл нэг, өвчин түм

	 

	Ахиу мэдэж

	Аядаж ярь

	 

	Амаар тэвдэхээр

	Ажлаар яар

	 

	Ам ажлын хооронд

	Алд дэлэм зайтай

	 

	Жаргалд бүү итгэ,

	Зовлонд бүү энэл.

	 

	Чихэндээ найдахаар

	Нүдэндээ итгэ.

	 

	Сонссон бүхэнд бүү итгэ,

	Үзсэн бүхнийг бүү ярь

	 

	Бусдын санаа бөглүү ой.

	 

	Зараа унасан юм шиг хавчганах.

	 

	Хийж ч сур, 

	Хөгжиж ч сур.

	 

	Ухаант уймрахад

	Мулгуу баясах

	 

	Хавар цэцэг сайхан,

	Намар бухал сайхан

	 

	Сайн үйлс

	Саатаж цөхдөггүй

	 

	Шүд өртсөнөө хазна

	Гар хүрснээ авна,

	 

	Уух гэдэг олон ч

	Ууж чаддаг цөөхөн

	 

	Зажлахгүйгээр амталдаггүй 

	 

	Хуцдаг нохойноос айхаар 

	Хэвтээ нохойноос болгоо.

	 

	Сайн хүнээс ухаан нэм

	Саар хүнээс шалав холд

	 

	Хөрөнгөжөөд ургаа мартах 

	 

	Бүсгүй даргатай газар

	Бүтэлгүй эрд тамхи асаах хэцүү 

	 

	Толгой байвал талх олдоно 

	 

	Бухал босгоогүй бол

	Хэрээ яагаад суух вэ

	 

	Унаган хүлэг байвал

	Унах эзэн мундахгүй.

	 

	Агсан морь цуцах нь амархан 

	 

	Амархан итгэгч

	Түргэн сүйрнэ.

	 

	Уул ус нутгийн чимэг

	 

	Гүн цээл булингартдаггүй 

	 

	Загасанд ус, шувуунд агаар 

	Хүнд газар 

	 

	Ухсандаа унах

	 

	Дайн эрэмдэглэдгээс эмчилдэггүй 

	 

	Хөгшин чоно нохойн доог

	 

	Алтан тор гургалдайд нэмэргүй 

	 

	Гараа гаргуунд нь бүү тавь

	 

	Балрах гэж хулгайлдгаас 

	Баяжих гэж хулгайлдаг үгүй

	 

	Чулуу жимс болдоггүй,

	Хулгай буян болдоггүй

	 

	Хулгайлсан торой

	Чихэнд чийртэй

	 

	Хэрээ хэрээнийхээ нүд ухдаг үгүй 

	 

	Их үглээгээс огт дуугүй дээр 

	 

	Атаатнаас нуухыг

	Анддаа бүү хэл

	 

	Атаатны балаас 

	Андын ус дээр

	 

	Андад бялуугаа

	Атаатанд нударгаа

	 

	Хартны зусраас

	Хатуу үнэн дээр

	 

	Цаг алтнаас үнэтэй

	 

	Өөрийн нүд алмаас эрдэнэ

	Өрөөлийн нүд шил эрдэнэ.

	 

	Мангуу толгой хөлдөө гай удна 

	 

	Хов дүлийд дуулдана

	 

	Дүлийд шивнэдэг үгүй,

	Сохорт ирмэдэг үгүй.

	 

	Харамз гэж сохор хэлэх, 

	Сонсомз гэж дүлий хэлэх

	 

	Харснаар ханаж цаддаггүй

	 

	Уур яс цайлгаж, сүнс арилгана

	 

	Өөдгүй үг - уурын хатгуур

	 

	Уурлахад бүү ай,

	Энэрэхэд бүү наалд

	 

	Ууртаа бүү цээрлүүл

	 

	Өөдгүй сэтгэлт

	Өмхий үгтэй

	 

	Өмхий намгаас чөтгөр зугтана 

	 

	Хугарахаар нугар

	 

	Сайн цагт дуугарч,

	Муу цагт жимий.

	 

	Их ярих толгойд гайтай

	 

	Хүссэнээ яривал

	Хүсээгүйгээ сонсоно.

	 

	Үгээ цөөлбөл

	Ухаанаа нэмнэ

	 

	Ахиу сонсож, аядаж ярь

	 

	Ам ихт ажил багатай

	 

	Ярихыг ярь

	Ярихдаа бүү энд

	 

	Хэлсэн бүхэн хэрэг болдоггүй

	 

	Гарын нүглийг

	Толгой хариуцна.

	 

	Толгойтой бүхэн ухаантай байдаггүй 

	 

	Толгой хэд бол ухаан төдий

	 

	Үс нь өтгөн ч

	Ухаан нь хомс

	 

	Үйлтэй тулж амьдрахаа мэдэх

	 

	Үйлээр өтөлдгөөс насаар өтөлдөггүй

	 

	Үйл нэгийг сургаж,

	Нөгөөг зовоох

	 

	Үйл сум шиг шархлуулдаг 

	 

	Гашууныг амсахгүйгээр 

	Амтатыг мэддэггүй

	 

	Үйл үүртэхгүй мөшгөдөг

	 

	Ухаант гунихад

	Мангуу цэнгэх

	 

	Үйл, тэнгис хоёр барагддаг үгүй

	 

	Зочинд хүндэтгэл, 

	Эзэнд нэр

	 

	Уддаггүй зочид урамтай

	 

	Уйдамтгайд хэсэх сайхан

	 

	Эрээгүй зочин суумхай

	 

	Хүндтэй зочинд дээгүүр суудаг

	 

	Оройтсон зочин яс мөлжих

	 

	Айл хэсэх нүгэл,

	Ойд хэрэх жаргал

	 

	Утаагүй гал байдаггүй

	Алдаагүй хүн байдаггүй

	 

	Шалтаг нь бага ч

	Гай нь их

	 

	Нүглийг нууж болдог үгүй

	 

	Мөөг талх болдог үгүй,

	Жимс өвс болдог үгүй

	 

	Өндөр модонд аянаа буумхай

	 

	Аадраас зугтаж усанд ордоггүй

	 

	Шавраар шидвэл чулуугаар нүдүүлэх 

	 

	Их тэнэвэл нүцгэрэх

	 

	Зугаалахыг зугаал

	Зулгаа урагдтал бүү зугаал

	 

	Хэт зугаалбал хармаа хоосрох

	 

	Нэг гараараа өгч

	Нөгөө гараараа булаах

	 

	Будаа чанавал

	Тос бүү хайрла

	 

	Царай сайтаас ажил сайт дээр

	 

	Бичих нь их ч

	Бүтээх нь хомс

	 

	Түргэлэхийг түргэл

	Түмний доог бүү бол

	 

	Овсгоотод ажил мунддаг үгүй

	 

	Хэлээд итгэхгүй бол

	Хийгээд харуул

	 

	Үйлсийн муугаас толгойгоо өгөх

	 

	Бие нь том ч

	Бүтэл нь бага

	 

	Өглөөг өдөр,

	Өдрийг үдэш магт

	 

	Зүтгэж олсон мөнгө насны буян 

	 

	Хэмнэсэн мөнгө төгрөг болох 

	 

	Мөнгөнд тооцоо,

	Талханд хэмжээ

	 

	Эвийг сахь

	Мөнгийг тооц.

	 

	Мөнгө үрэх - шувуу нисэхтэй адил 

	 

	Мөнгөгүй хүн мөлхөх нь холгүй

	 

	Мөнгөөр жаргадаггүй

	 

	Тооцоо найзлахад харшлахгүй 

	 

	Мөнгөгүйд талхны үнэ хадах 

	 

	Өвөр дэх мөнгө ядрахад туслах 

	 

	Мөнгөөр дургих

	Нүглээр дуусах

	 

	Мөнгө ихтийн мөч амардаггүй

	 

	Модыг үрээр нь

	Хүнийг үйлсээр нь

	 

	Шувуу суудаггүй мод байдаггүй.

	 

	Нөхрийн хуучин,

	Өргөөний шинэ

	 

	Баавгай тэжээвэл

	Сүх хадгал

	 

	Шүдээр давсныг

	Уруул тогтоодог үгүй

	 

	Дэлдэж алдсаныг 

	Сүүлдэж барьдаггүй

	 

	Үртэй хүний

	Үйлс дуусдаг үгүй

	 

	Сайн хүүт эцэг жаргах 

	Сайхан охинт бахархах 

	 

	Сайн хүүт алдарших

	 

	Хүүхэд төрөхөд 

	Хөгшдийн тус мэдэх

	 

	Өөрийн үр

	Өөрт хөөрхөн

	 

	Үрс эвгүй бол

	Эрдэнэ хэрэггүй

	 

	Үрийн сайнд

	Эцгийн сургаал тус

	 

	Үртэй хүн жаргах

	Үргүй хүн зовох 

	 

	Өрөөлийн тэнэг - инээдэм 

	Өөрийн тэнэг - ханиадам

	 

	Сайн хүү эцгийн бахархал 

	Муу хүү сэтгэлийн зовлон

	 

	Эх нэгтэй ч үрс адилгүй 

	 

	Загасчны хүү ус руу өнгийдөг 

	 

	Төрүүлбэл тэжээх 

	Өсгөвөл сургах

	 

	Тэжээснээр эх болдгоос 

	Төрүүлснээр эх болдог үгүй.

	 

	Өрөөлийн хоёр нүднээс 

	Өөрийн нэг дээр

	 

	Эхнэрийг хүүхэд үгүйд

	Хүүхдийг хүн үгүйд сурга

	 

	Сур, бороохойгоор сургадаг үгүй

	 

	Зоргоор хүүхэд уйлж ханадаггүй 

	 

	Эв журам жаргалын эх 

	 

	Сахилга - сааршгүй хүч

	 

	Дуулгаварт хүн дуурьсах 

	Сахилгат хүн саатдаггүй

	 

	Сахилгагүй цэрэг самуунд өртөх

	 

	Үнэнийг айлгүй хэл

	Сайныг саадгүй хий

	 

	Сайн үг зөөлөн бялуунаас дээр

	 

	Эд хөрөнгөнөөс

	Эвсэг нөхөд дээр

	 

	Сайнд бүлх хоол,

	Мууд мах хор

	 

	Үйлсийн сайн - үнэн хэлэх

	 

	Сайныг дага

	Саараас зугт

	 

	Сайн санаат гүтгэлгээс үл айна 

	 

	Үйлс ариунтанд жаргал заяах 

	 

	Сайныг үйлдээд сайрхах муу 

	 

	Амлавал амжуул

	 

	Үүлгүй бол бороогүй, 

	Уйгүй бол нулимсгүй 

	 

	Норсон хүн борооноос айдаггүй 

	 

	Өртэй хүн

	Өргөсөн дунд суухтай адил 

	 

	Өргүй бол өлзий

	 

	Өр бага ч өөдлүүлдэггүй 

	 

	Айлын сайн эзнээсээ 

	 

	Зодолдоод зөвтдөггүй 

	 

	Согтоод нохойнд агсагнах 

	Сэрээд тахианаас айх 

	 

	Хэвтээг зоддоггүй 

	 

	Гэрт зодолдоход

	Гаднаас сонирхох 

	 

	Зочингүй хуримгүй

	Нулимсгүй оршуулгагүй 

	Зодоонгүй архидалтгүй 

	 

	Хаврын зам явцгүй 

	Халамцуугийн үг итгэлгүй 

	 

	Замд вандуй хүнс 

	 

	Ганцаарт зам хол 

	 

	Гэртээ санасан замд нэмэргүй 

	 

	Дуугардаггүйд зам хол 

	 

	Андгүй бол амьдралгүй

	 

	Сайн морь эзэнтэй,

	Сайн хүн нөхөртэй

	 

	Эдийн шинэс нь,

	Нөхрийн хуучин нь дээр

	 

	Дайнд зориг

	Нөхөрлөлд эв

	 

	Сайн нөхөр зуун ургаас дээр 

	 

	Эцэг, эх, эхнэр

	Эгнэшгүй гурван түшиг

	 

	Тууштай нөхөр

	Төрсөн ах

	 

	Гэнэт нөхөрлөх гэмтэй

	 

	Буудай тариа жилээр заяах

	Буянт нөхөр үүрд заяах

	 

	Атаат өдөх

	Анд туслах

	 

	Андыг мөнгөөр олдоггүй

	 

	Андтай бол алдахгүй

	 

	Тууштай нөхөд

	Төрсөн ах дүүс

	 

	Анд муудвал

	Атаатнаас дор

	 

	Зуурдын нөхөр

	Зуйрган дайсан

	 

	Нөхрийн чанарыг гурван жилд таних 

	 

	Гэнэт нөхөрлөөд найз болдог үгүй 

	 

	Зовлон үзэхгүйгээр

	Нөхрөө таньдаг үгүй

	 

	Хүлгийг дайнд таних,

	Нөхрийг зовоход таних

	 

	Зовоогүй нөхөр итгэлгүй

	 

	Ухаант дайснаас айхаар

	Тэнэг андаас болгоо

	 

	Ээлтэй андад

	Ээмгээ мулталж өгөх

	 

	Ачит нөхөр алдсандаа харамсдаг үгүй 

	 

	Андаа гэвэл амиа бүү хайрла 

	 

	Андтай бол амрах

	 

	Зуун төгрөгтэй явахаар

	Зуун нөхөртэй бол

	 

	Харамч хүн ханьгүй

	 

	Ард эвтэй бол

	Амьдрал сайхан

	 

	Ажилчин тариачин эвтэй бол

	Амжилт ялалтад аяндаа хүрэх

	 

	Үерхэл үерхлээрээ

	Алба, албаараа

	 

	Эвтэй газар эрдэнэ

	 

	Эвийг сахь

	Хорыг март

	 

	Эв, дайсагнал

	Үүдэн хойморт байх

	 

	Тооцоог цагт нь

	Эвийг ягт нь

	 

	Эвэртэй сүрэг, чононоос айдаггүй

	 

	Муур, нохой хоёр шиг нөхөрлөв гэгчээр

	 

	Их зочилцгоохоор

	Эвтэй сууцгаа

	 

	Шувуу бага ч бодолтой нисэх 

	 

	Давсаар цаддаггүй,

	Бодлоор жаргадаггүй

	 

	Бодох толгой байвал

	Өмсөх малгай олдох

	 

	Арав хэмжиж нэг огтол

	 

	Тэнэгийг сургах 

	Үхсэнийг эмчлэх

	 

	Тэнэг гэвч тэндээ муу санаатай 

	 

	Тэнэгтэй нөхөцвөл эргүүтэх

	 

	Ухаант тус болох,

	Тэнэг төвөг удах

	 

	Тусархаг тэнэг дайснаас аюултай 

	 

	Илжгийг чихээр нь,

	Баавгайг хумсаар нь 

	Тэнэгийг үгээр нь таних

	 

	Хомс ухаан - хаврын мөс

	 

	Уранхай арьсыг нөхдөггүй, 

	Усан тэнэгийг сургадаггүй

	 

	Бодолгүй хүн бүтэлгүй амьдралтай 

	 

	Буруу санавал бузар

	 

	Өөрийнд байгаагаа идэх 

	Өрөөлийнд өгснийг хүртэх

	 

	Зүтгэж олсон хоол амттай

	 

	Их идэх идгүй

	 

	Амттай бүхэн аятай байдаггүй

	 

	Олуул идсэн хоол амттай 

	 

	Халбагадаж цадаагүй бол 

	Долоож цаддаггүй

	 

	Танайд очих гээд

	Манайд ирэв гэгчээр

	 

	Найрлахаар мордоод

	Гунихаар эргэх

	 

	Баяжихаар яваад

	Балрах дөхөх

	 

	Ихийг эрж хоосон хоцрох

	 

	Зочид урьж

	Зовлогоор дайлав гэгчээр

	 

	Хоёр туулай хөөвөл

	Хоосон хоцрох

	 

	Ховдог нохой хомхойрч дайрах

	 

	Хүсэл ихт шунахайрдгаас 

	Хөрөнгө багат сувдагладаггүй

	 

	Давхидгийг хайрлахаар 

	Уйлдгийг өрөвд

	 

	Ухаантайг хүндэл

	Ууртайг зэмлэ

	 

	Чоно хургыг өрөвдөөд 

	Яс арьсыг нь үлдээв гэгчээр

	 

	Хадсан тариа хоол болох 

	 

	Хөлсөө урсгаж хоолоо хураах

	 

	Өөрийн буяныг үрж

	Өрөөлийн буянд хялайх

	 

	Өөрийн хүсэл өөртөө зөв

	 

	Эхнэр сайт жаргадгаас

	Эдээр баян жаргадаггүй

	 

	Сайн эхнэрт залуужиж

	Саар эхнэрт өтлөх

	 

	Ууртай авгайгаас

	Устай талх дээр

	 

	Эр хаана бол

	Эхнэр тэнд

	 

	Эхнэрийн халамжтай нь дээр

	Эрийн шударга нь дээр

	 

	Залуу эхнэртийн

	Заяа амардаггүй

	 

	Түргэн гэрлэх - түмэн үйл

	 

	Их сонговол эхнэргүй хоцрох

	 

	Эхнэр сайт эр өөдлөх

	 

	Эхнэр хань болдгоос зарц болдоггүй

	 

	Эхнэр сайт энэлдэггүй

	 

	Авгай, эрдэнэ хоёр

	Азтай эрд заяах

	 

	Эхнэр сайт эр - шударга

	 

	Үнэнч эхнэр - эрийн сүнс

	 

	Олонд дагина олигтой эхнэр болдоггүй 

	Орон гэртээ ороолон шулмаас ялгардаггүй 

	 

	Эргүүттэлээ эрээд эхнэрийн муутай нөхцөх 

	 

	Гиюүрэхээр гэрлэ

	Гэрлэвэл бүү сал

	 

	Эхнэрийг харж сонгохоор

	Сонсож сонго

	 

	Гурван нарсан дунд төөрөв гэгчээр 

	 

	Төөрснөөс буцсан нь дээр 

	 

	Салхитай өдөр амаргүй, 

	Сандарсан үдэш нойргүй

	 

	Атаагаар ахидаггүй

	 

	Уурт атаархан уйлах, 

	Буянт баярлан уйлах

	 

	Атаа ихт

	Амар заяа үздэггүй

	 

	Хортой хүн гомдомтгой 

	 

	Хожгорт халзан атаархах

	 

	Өрөөлийн хөрөнгөнд шунавал 

	Өөрөө хоосорно

	 

	Хүнс замд дараа болдоггүй 

	 

	Цадахад өлссөнөө сана 

	Баяжихад зүдэрснээ сана 

	 

	Алдрыг гавьяагаар олдог 

	 

	Туулай шиг аймхай, 

	Муур шиг тэнэмхий 

	 

	Туулайн мөр мөшгөж 

	Баавгайтай учрах 

	 

	Эрүүл энх мянган лан 

	 

	Өсөхөд нэрээ, 

	Өтлөхөд биеэ

	 

	Эрүүл бие - эрдэнийн дээд 

	 

	Эд хунараа шинээс нь аригла 

	Эрүүл мэндээ залуугаас нь хайрла 

	 

	Эдийн сайн эх газраас

	 

	Эзэн нь урагшгүйтдэгээс

	Эдлэн газар нь мууддаг үгүй.

	 

	Удаан эвшээвэл

	Ус залгина

	 

	Эхийн ач үрдээ,

	Газрын шим зондоо

	 

	Ээлтэй газар

	Эх шиг тэтгэнэ

	 

	Өрөөлийн нутгийг бүү өнгий, 

	Өөрийнхөө нутгийг бүү өг.

	 

	Будаа түүвэл шуудай дүүрнэ 

	 

	Будаа түүсэн тахиа өлсдөггүй

	 

	Газар хэнийх бол

	Гарц тэднийх

	 

	Баавгай орогносон газраас

	Тахиа малтсан газар дээр

	 

	Өвөл чононоос хичээ,

	Зун батганаас болгоо

	 

	Зун хураасныг

	Өвөл дуусгана

	 

	Ууртай гөлөг эзнээ зууна

	 

	Могой арьсаа өөрчилдгөөс 

	Төрхөө өөрчилдөг үгүй

	 

	Хорвоод нар чимэг

	Хүнд эрдэм чимэг

	 

	Эрдэм эдээс үнэтэй

	Эрдэмгүй мунхаг хэвтэмхий

	 

	Эрдэмт эндэхгүй 

	 

	Их сурч бага ярь

	 

	Шувуу өдөөрөө 

	Хүн эрдмээрээ

	 

	Хэргэмээр бардахаар 

	Эрдмээр бахад

	 

	Мэдэхийг мэддэггүй 

	Үзэхийг үздэггүй гэгчээр

	 

	Шувууг өдөөр нь

	Эрийг яриагаар нь 

	 

	Сүхгүй бол дархан биш

	Зүүгүй бол үйлчин биш 

	 

	Зүүгээр зам хэмждэг үгүй 

	 

	Зүү бага ч хатгахдаа зөв 

	 

	Зүү хаашаа бол

	Утас тийшээ

	 

	Их наадагч - хулгайчийн хань

	 

	Сайхныг эрэхээр

	Сайныг хай

	 

	Эрлийг хэвтэж хайдаг үгүй 

	 

	Өрөөлийн гээснийг эрж 

	Өөрийн олсныг алдах

	 

	Очоос түймэр авалцах 

	 

	Очийг нурамд нь унтраа 

	 

	Гялайх очноос гаарах түймэр 

	 

	Оч жижиг ч дөл болно

	 

	Будааг тос гутаадаггүй 

	 

	Ном - насны нөхөр

	 

	Номын ачаар хүн болох

	 

	Эвт сүрэг чононд өртдөггүй

	 

	Ганц зөгий бал хурааж гавьдаггүй

	 

	Ганцаар айж, 

	Олноор зоригжих

	 

	Анд дэмжвэл айх юмгүй

	 

	Эхэнд нь найдахаар

	Эцэст нь итгэ

	 

	Хийж эхэлбэл

	Дуусгаж сур

	 

	Эхлэх ажлын эцсийг бод

	 

	Өвсгүйд сүрэл аминд орно

	 

	Үнээ тэжээвэл зөөхий иднэ

	 

	Гаднаа малтай

	Гэртээ хоолтой

	 

	Үнээ байвал саальчин заяах

	 

	Муур хэрэлдэхэд

	Хулгана дургих

	 

	Сохор муур хулгана барьдаггүй

	 

	Жавхаатай төрөхөөр

	Жаргалтай төр

	 

	Өргөсгүй сарнай байдаггүй

	 

	Царайны сайхнаас

	Ухааны ахиу дээр

	 

	Хатуу мөчирт хурц сүх

	 

	Хонхдох - мөргөл биш

	Хашхирах - яриа биш

	 

	Үйл ажил муут

	Үглэж ярих нь их

	 

	Үг авдаггүйд модоор хэлэх

	 

	Эвийг хүсвэл зэмийг сонс

	 

	Үнэн хэлдэггүй хүн

	Олныг мухарлана

	 

	Далд магтахаар

	Ил муул

	 

	Хулчгар хүн шүүмжлэлээс айх

	 

	Амаа жимийвэл амьтан гомдоохгүй

	 

	Төмрийг халуун дээр нь давт

	 

	Өлөн тахиа будаа зүүдлэх

	 

	Энэрэлт үг - эврүүн хавар

	 

	Нохой хуцаад салхи намдаадаггүй

	 

	Боргодог нохой зуух нь ховор

	 

	Энэрэлт үгэнд яс уярна

	 

	Эрх тугал тэлээлэх,

	Этгээд тугал харангадах

	 

	Хайрлав гэж бүү наалд,

	Хатуурхав гэж бүү уурла

	 

	Хэлэх амар ч, батлах бэрх

	 

	Царай нь цагаан,

	Ухаан нь бүгээн

	 

	Бул чулуу хагданд идэгдэнэ

	 

	Хэвтэр ихэдвэл хавирга өвдөнө

	 

	Зун алмайрч

	Өвөл зутрах

	 

	Зүтгэл тэжээж

	Залхуу гутаана

	 

	Залхуу суугаагаараа унтаж

	Хэвтээгээрээ ажилладаг

	 

	Залгих хүсэлтэй ч

	Зажлахдаа залхуурах

	 

	Залхууд буян заяадаггүй

	 

	Залхуу гар ухаант толгойд хань болдоггүй

	 

	Хийх нь хашин

	Идэх нь хачин

	 

	Залхууд баяр мунддаггүй

	 

	Залхуу зовоодгоос тэтгэдэггүй

	 

	Амайрч өвдөх,

	Ажиллаж эдгэх

	 

	Залхууд шалтаг мундахгүй,

	 

	Үлбэгэр залхуу явдалдаа унтана

	 

	Тариачид, газар - төрсөн эх

	Залхууд, газар - хойд эх

	 

	Муу эр мундахгүй өвдөх

	 

	Адгийн залхуу амаараа заана

	 

	Шийдсэн залхууд

	Шиврээ бороо шалтаг болох

	 

	Их унтвал идэх талх хомсодно

	 

	Залхууд ажилсаг хүн хань болдоггүй

	 

	Ой бараадвал өлсдөггүй

	 

	Ойгоос мод олсонгүй гэгчээр

	 

	Зусардаж очихоор хүндэлж угт

	 

	Зусар зан шүд шиг мэрнэ

	 

	Зусар, өшөө хоёр, зам нэгтэй

	 

	Ил зусардаж,

	Далд зүхэх

	 

	Зусар шүдгүй ч ястай зажилна

	 

	Шувууг хоолоор хуурна,

	Хүнийг үгээр аргална

	 

	Зусарт үнэнгүй

	 

	Гараа өгч хөлөөрөө дэгээдэх

	 

	Бузгай нисдэг ч

	Бууж чаддаг үгүй

	 

	Өндөрт нисэж энүүхэнд буух

	 

	Зун хүнд таатай

	Цэцэг зөгийд аятай

	 

	Зуны хишиг өвлийн буян 

	 

	Усархаг зун намраас дор 

	 

	Наргүй зун найгүй

	 

	Жилд хоёр зусдаггүй

	 

	Урт зунаас дулаан зун

	 

	Ургацын сайхан зунаасаа

	 

	Өөрийгөө эмчлэх - үйл удах

	 

	Эмч ихтэй газар

	Өвчтөн олширдог

	 

	Нэг үнэг долоон чоныг хуурна

	 

	Үнэг унтавч зүүдэндээ тахиа самардана 

	 

	Аргатай үнэг гурван нүхтэй

	 

	Үнэг үүрнийхээ дэргэд авладаггүй

	 

	Үг цөөтэй ч

	Үйлс бэрхтэй

	 

	Хонины арьс нөмөрсөн чоно шиг 

	 

	Царай нь уруу ч

	Ухаан нь өөд

	 

	Хүний санаа нүүрэн дээрээ 

	 

	Царайг нь тольдохоор 

	Заншлыг нь аж

	 

	Харахад барагтай ч 

	Ханилахад таатай

	 

	Царай нь цагаан ч 

	Санаа нь хар

	 

	Илүү үг өөрт гай 

	 

	Илүү үг яршигтай, 

	Ичээж халаах гамшигтай

	 

	Ахиу мөнгө ажил удамхай 

	 

	Илүүгээ харамлаж 

	Эцсийнхийгээ алдах

	 

	Чих духаа давдаг үгүй 

	 

	Минж байвал анч олдоно 

	 

	Хүнийг худал чимдэггүй 

	 

	Өчигдрийн худалчид 

	Өнөөдөр итгэдэггүй 

	 

	Худал бээрэн хөлтэй

	 

	Худал хувирах нь их 

	 

	Худал хол явдаггүй

	 

	Сайхан худлаас гашуун үнэн дээр

	 

	Хазгарыг барихаас

	Худалчийг барих амар

	 

	Худалч хүн хань болдоггүй

	 

	Дадсан худалч болих гэж зүдэрнэ 

	 

	Сайн эзэнд муу морь гэж байдаггүй 

	 

	Авах морины шүдийг үздэггүй

	 

	Ядсан моринд сүүл дараа

	 

	Нохойн санаа сүүлээрээ, 

	Морины санаа чихээрээ

	 

	Тарган морь эзнээ бухна

	 

	Морь байвал мордох хүн олдоно 

	 

	Дошгин моринд чоно халддаггүй 

	 

	Бэлгийн морины шүд шагайдаггүй 

	 

	Сайн морь саатах замгүй

	 

	Морины сайныг ууланд

	Нөхрийн сайныг зовлонд таних

	 

	Муу эзний морь эцэнхий

	 

	Сонгино долоон өвчин эмчилнэ 

	 

	Шүдээ гэвэл сонгино ид

	 

	Халуун ус, сонгино - хамгийг ариутгана 

	 

	Зальтаас үнэн бүү эр

	 

	Өнгөн дээрээ уйлж,

	Өрц цаанаа инээх

	 

	Үг нь бал,

	Үйлс нь мөс

	 

	Хамаг булхай - заль эхтэй

	 

	Баруун тийш гээд

	Зүүн тийшээ харах

	 

	Өчүүхэн үйлс

	Их залхуугаас дээр

	 

	Огт үгүйгээс өчүүхэн дээр

	 

	Өрөөлийн үнээнээс

	Өөрийн тугал дээр

	 

	Том жоомноос

	Жижиг жараахай дээр

	 

	Нэрээ хугалахаар

	Нүдээ сохол

	 

	Мангуутахаар дүрсгүйт

	 

	Тарж жаргахаар

	Шахалдаж амьдар

	 

	Үйлэнд өртөхөөр

	Цүнхэлд уна

	 

	Дөш байхаар алх бол

	 

	Ашиг, ичгүүрээс

	Алдар, зүдүү дээр

	 

	Гэмгүй нэгийг шийтгэснээс 

	Гэмтэй арвыг өршөөсөн дээр

	 

	Оргүйгээс оройтсон нь дээр

	 

	Тахиагаа алдсанаас

	Өндөгнөөс хагацсан нь дээр

	 

	Тэнэгийн магтаалаас

	Ухаантны зэм дээр

	 

	Үнэт чулуунаас

	Үнэнч нөхөр дээр

	 

	Үйлээ үзэж бал идэхээр

	Жаргалаа эдэлж ус уу

	 

	Хэл халтирахаар

	Хөл бүдэр

	 

	Нүглээр баяжихаар

	Нүцгээр ядуур

	 

	Зүтгэж олсон хэлтэрхий

	Зөрж авсан талхнаас дээр

	 

	Хайр, эвтэй бол

	Хал зовлонгүй

	 

	Зоноо гэсэн хайргүйгээс

	Зүрхгүй явсан нь дээр

	 

	Биеэ тоогч

	Бусдад үнэгүй

	 

	Ариун сэтгэлт уужуу,

	Атаа уурт давчуу

	 

	Хайр, гал, ханиадыг

	Хааж нууж болдог үгүй 

	 

	Хайрлахгүй ч гэсэн харж яв

	 

	Хайр, эвтэй бол хаяа бүтэн

	 

	Хааяа уулзвал хайрлах илүү

	 

	Хайртай бол хайлан сонсоно

	 

	Хайр гэдэг халдашгүй эрдэнэ

	 

	Ухаан үнэнд гэгээрнэ

	Зүрх хайранд уярна

	 

	Шуудайд шөвөг нуугддаггүй

	Сэтгэлд хайр нуугддаггүй

	 

	Харилцан дурлавал хайрын дээд тэр 

	 

	Хайрласан хүн хамгаас эелдэг

	 

	Нэгэн сэтгэл шаналахад

	Нөгөө сэтгэл аждаггүй

	 

	Хайр хаана бол нүд тэнд

	Өвчин хаана бол гар тэнд

	 

	Хайрыг нүд дагана

	 

	Хайр харцнаас эхэлнэ

	 

	Хайрладаг үгүй атлаа

	Хагацахгүй дагах

	 

	Зочлохыг хүсвэл урихыг сур 

	 

	Хайртай бол хар нохойг минь өхөөрд 

	 

	Авах дуртай бол өгөхийг сур

	 

	Хоёр тэнэг зодолдоход

	Гурав дахь тэнэг хөөрнө

	 

	Бага сониучилж

	Базаалттай хий

	 

	Өөрийндөө санаснаар бай, 

	Өрөөлийнд зөвлөснөөр бай

	 

	Өрөөлийг ширтвэл

	Өөрийгөө ажуулна

	 

	Багыг чамлавал ихийг олдоггүй 

	 

	Гургалдай бага ч дуу нь содон 

	Шувуу бага ч сарвуу нь хурц

	 

	Бие нь бага ч овсгоо нь их

	 

	Зуун бүтэл муут

	Нэг зоригтныг орлодоггүй

	 

	Өөх тос өөрөө заяадаггүй

	 

	Тосоор гал унтраадаггүй

	 

	Ажил эзнээсээ

	 

	Идээг амтаар нь,

	Эдийг хийцээр нь

	 

	Муу дархан мохоо хөрөөтэй

	 

	Уран гар

	Учиг хаядаггүй

	 

	Үргүй суухаар

	Үйл сур

	 

	Төрсөн эх шиг түшигтэй хүн үгүй

	 

	Эхийн ээл эгнэшгүй

	 

	Ээх нар элчтэй,

	Энэрэлт эх ээлтэй

	 

	Эх - бүхний манлай

	 

	Аашлахдаа эх минь хатуу ч

	Алгадахдаа эх минь зөөлөн

	 

	Ээжийн алга мөргүй

	 

	Эх ээлт, толгой сайтай

	 

	Шувуу хавартаа жаргана,

	Үр эхдээ эрхэлнэ

	 

	Хойд эх сайнтай, муутай

	 

	Бал байвал халбага олдоно

	 

	Бал хаана бол батгана тэнд

	 

	Баавгайтай нөхөрлөвөл

	Буутай бай

	 

	Хоёр баавгай нэг үүрэнд амьдардаггүй 

	 

	Баавгай, үхэр хоёр ураг болдоггүй 

	 

	Баавгайнаас айж

	Хэрмээс зугтах

	 

	Алаагүй баавгайн арьс худалдах гэгчээр

	 

	Мөнгөний тоотой нь,

	Талхны хэмжээтэй нь

	 

	Хэр хэмжээгээ хичээж мэд 

	 

	Долоо хэмжиж нэг огтол

	 

	Эзэн нь суудлаа чимдгээс 

	Суудал нь эзнээ чимдэг үгүй

	 

	Сар хэдий гийвч нарыг орлодоггүй

	 

	Хайртай хүнээс харамлах юмгүй 

	 

	Их хайртай гээд түргэн салах

	 

	Наргүй бол бүрэнхий

	Хайргүй бол харанхуй

	 

	Ам нь их ч

	Ажил нь дульхан

	 

	Уригдсан нь олон ч

	Ухаантан нь цөөн

	 

	Муу үг хатавчаар шургална

	 

	Хуучин харьж

	Шинэ дэвжих 

	 

	Насаар идэр,

	Үйлсээр хашир

	 

	Залуу нас - алтан үе

	 

	Өсөх насандаа гайхуулбал 

	Өтлөх насандаа харамсана

	 

	Өсөх бие чийрэг,

	Өвгөн толгой ухаалаг

	 

	Сүү ууж саримсаар хэхрэх

	 

	Таривал хураана,

	Хураавал цайруулна

	 

	Худал ярихаар

	Хошуугаа хамхи

	 

	Дуугарвал мөнгө

	Дуугарахгүй бол алт

	 

	Тэнгисийг намуун гэж бүү итгэ 

	 

	Алимгүй бол, лууван ид 

	 

	Лууван идвэл цус төлжих

	 

	Тооцоогүй амьдрах

	Толгойгүй хоцрох

	 

	Зарахыг хэмнэдгээс

	Олохыг хэмнэдэг үгүй

	 

	Зовоход ухаан заяана

	 

	Цэцэн хүн эгэл байдаг

	 

	Хэт цэцэрхвэл хэрэг бишиднэ

	 

	Эр эм эвтэй бол

	Эд агуурсын хэрэггүй

	 

	Нөхөргүй эм өнчин

	 

	Шувуу өднийхөө ачаар хүчтэй

	Эхнэр нөхрийнхөө буянаар жаргалтай 

	 

	Эр сайн бол эхнэр сайн

	 

	Царайлгийг харахад сайхан 

	Ухаантантай ханилахад сайхан

	 

	Эр зориг - их хүч

	 

	Намрын батгана хазах нь илүү 

	 

	Санааны мууг савандаад арилгадаггүй

	 

	Нүднээс сэтгэл хол хардаг

	 

	Бодлоос хурдан юмгүй

	 

	Хулгана бага ч шүд нь хурц

	 

	Явбал яс хагацах

	 

	Их нялуун мөнгө зээлэхэд зугтах

	 

	Хаалгаар хөөхөд

	Цонхоор эргэх

	 

	Ялаа шиг яршигтай

	Бор шувууг үхэр буугаар бууддаггүй

	 

	Тэнгис ширгэдэггүй,

	Түмэн төөрдөггүй

	 

	Түмэнд тусалбал туйл дээр ч амьдарна

	 

	Түмний эв - түмэн баялаг

	 

	Зөвлөлт түмэн - зөн сайтай

	 

	Өнгө хуурамч

	 

	Гялалзсан бүхэн алт байдаггүй

	 

	Бие нь бүргэд шиг,

	Ухаан нь сойр шиг

	 

	Бие нь харцага шиг

	Дуу нь хэрээ шиг

	 

	Бие нь бузгай ч

	Санаа нь буруу

	 

	Харахад зураг шиг,

	Ажихад мал шиг

	 

	Бие нь дэнхэр ч 

	Бүтэл нь бага

	 

	Тохойн чинээ хамартай

	Хумсын чинээ ухаантай

	 

	Эрдэм - эгнэшгүй хүч

	 

	Эрдэм хоол заяадгаас

	Хоол эрдэм заяадаггүй

	 

	Эрдэм алтан гараас ачтай

	 

	Эрдмийн ачаар ухаан нэмэх

	 

	Эрдэм тусалдгаас

	Бурхан тэтгэдэг үгүй

	 

	Эрдэм дээр ухаан чухаг

	 

	Их мэддэгээс илүү асуудаг дээр

	 

	Ихийг мэдэгч үргэлж номтой нөхөрлөнө

	 

	Зовохгүйгээр сурдаггүй

	 

	Хуруу өгөхөд гар барих

	 

	Олз бүхэн эрдэнэ байдаггүй

	 

	Овсгоот тээнэгэлздэггүй

	 

	Арсланг ухаанаар давдгаас

	Хүчээр дийлдэг үгүй

	 

	Бага эндүүрлээс их гай

	 

	Ухаант урьтаж дийлдэг 

	 

	Санаачилга - үйлсийн чимэг

	 

	Бүтэлгүй эхэлбэл будилж дуусах

	 

	Муу эхлэлт мунгинахын цондон

	 

	Эхэлж цэцэрхэхээр

	Дуусгаж цэцэрх

	 

	Эхлэх гэж тэвдэхээр

	Дуусгах гэж яар

	 

	Эхэлж гайхуулахаар

	Дуусгаж харуул

	 

	Аятай эхлэлт

	Амжилтын тал

	 

	Биеэ захирдаггүй хүн

	Бусдыг жолооддоггүй

	 

	Донго, хундага хоёр

	Даргад урьтаж ноогддог

	 

	Хэргэмт суудалд ухаан хэрэгтэй

	 

	Эзэнгүй малыг сүрэгт тооцдоггүй

	 

	Авахын хэрээр өгөх

	 

	Харахад хавиргаараа эргэх

	 

	Энгэр өөд авирдаггүй

	 

	Муу гэж голоход сайн нөхөр олддоггүй

	 

	Нүүрсийг хөөгөөр буддаггүй

	 

	Эсгэлгүй оёдоггүй

	 

	Мод өөд мэлрээд өндөр болдог үгүй

	 

	Дульхан эрдэмт номгүйгээс дор

	 

	Андгүй амьдардаггүй

	 

	Андтай амьдрахад

	Атаат садаа хийх

	 

	Сайн нөхөр өөд татдаг

	Саар нөхөр уруу татдаг

	 

	Атаат хатгана

	Анд дэмжинэ

	 

	Эв, дайсагнал хоёр

	Айл саахалт явдаг

	 

	Хүсээгүй юм хүрч ирэх нь амар

	 

	Урилгагүй бүү оч

	Дэвсгэргүй бүү хэвт

	 

	Урилгагүй зочин халбагагүй

	 

	Чимээ ч үгүй, сүнс ч үгүй болох 

	 

	Тулсан зовлон, отсон гайгаас дээр 

	 

	Тэнгэрийн муухай

	Тариа хураахад садаа

	 

	Цатгалан чоно өлөн хүнээс номхон

	 

	Чонын ходоод цаддаггүй,

	Хүний хүсэл ханадаггүй

	 

	Жоом хөөж бөмбөрдөх,

	Шумуул элдэж сүхдэх

	 

	Ганц цонхоор хорвоог тольддог үгүй 

	 

	Амттай бүхнийг идэх албагүй

	Сайхан бүхнийг өмсөх албагүй 

	 

	Өрөөсөн гар өртсөн бүхнээ барьдаггүй 

	 

	Олныг шүүрвэл

	Оргүй хоцорно

	 

	Үнээ гээд бух худалдаж авах 

	 

	Оёдоггүй бол бүү ханзал

	 

	Хэрээ мэдэж өргөх

	 

	Модоор хатгаад хүрээгүй газарт

	Хамраа бүү шургуул

	 

	Цасгүй бол мөргүй

	 

	Босоо түргэн бүтэл муутай

	 

	Хөл таварцаглахад толгой доргих 

	 

	Гараар авч хөлөөр өгдөггүй

	 

	Хөл нь хазгар

	Санаа нь буруу

	 

	Хол явахад хутга нэмэр

	 

	Хутга долоовол хэлээ зүснэ

	 

	Хэт хүйтэнд хамраа мэд

	 

	Өрөөлд үүрүүлсэн ачаа хөнгөн

	 

	Занг нь мэдэхгүй морины

	Араар нь бүү тойр

	 

	Зан сайтай ч ааш муутай

	 

	Зан зангаараа нөхөрлөдөг

	 

	Зовлон дуугарамхай

	 

	Зовсон хүн хатсан талх мэрдэг

	 

	Зовоход ухаажиж,

	Баяжихад хэнээтдэг

	 

	Талхгүй хоол, хоол биш

	 

	Хоол ходоод эрдэггүй

	 

	Хоолгүй бол яриагүй

	 

	Хоосон яриа хоол болдоггүй 

	 

	Хоолло гэж урихад ховх сорох

	 

	Өрөөлийн хоолонд найдахаар 

	Өөрөө хүнс бэлд

	 

	Эзэнгүй гэр - харанхуй нүх

	 

	Малч олдвол хонь турж үхэх

	 

	Амлахдаа хүн шиг,

	Буцахдаа чөтгөр шиг

	 

	Амласан малгай толгойд таардаггүй

	 

	Амлахаасаа өмнө

	Амаа гурав барь

	 

	Амлавал бүү буц

	 

	Өнөө бүтээж болохыг

	Маргааш гэж бүү амла

	 

	Бяруу амлаж шор үмхүүлэх

	 

	Ажилд хождож,

	Хоолонд урьтах

	 

	Хэлээгүй гомдол - хүнд дарамт

	 

	Гомдсоныг гомдоох - давхар нүгэл

	 

	Гомдоогч байхаар

	Гомдогч бай

	 

	Гомдоогч мундахгүй,

	Өрөвдөгч олдохгүй 

	 

	Гомдлын нулимс толгой дээр унадгаас газар дусдаг үгүй

	 

	Гомдоосноос шахцалдсан нь дээр

	 

	Хүнийг үгээр алдаг

	 

	Буруут үйлсээрээ илрэх

	 

	Үйлс нь илчилдгээс

	Үг нь илчилдэг үгүй

	 

	Хуураад хөлждөггүй

	 

	Үнэнээр яривал үнэ цэнтэй

	 

	Өөрийн заншлаар

	Өрөөлийнд бүү авирла

	 

	Заншил адил бол

	Зүрх сэтгэл нэг

	 

	Зангаа олохгүй бол

	Замаа олохгүй

	 

	Бяруу шиг ааштай

	Тугал шиг ухаантай

	 

	Хашаа өөр бол

	Заншил өөр

	 

	Даварсан хонь ямаанаас дор 

	 

	Сүхнээс айхаар галаас эмээ 

	 

	Гал хаана бол утаа тэнд 

	 

	Хулгайч хагасыг үрэх,

	Гал бүгдийг хуйхлах

	 

	Галаар тоглох гайтай

	 

	Гал хүчтэй ч ус илүү

	Газар хүчтэй ч хүн давуу

	 

	Сүх ишийг нь

	Гал үндсийг нь

	 

	Эд хомс зүдэрнэ,

	Ухаан хомс тамлана

	 

	Ганц гараар шидэмс зангиддаггүй 

	 

	Ганц галуу бэлчээр гишгэлдэггүй 

	 

	Ганцын нүглийг олноор хариуцах 

	 

	Ганц цохиод гуалин унагадаггүй

	 

	Ганц шараас хоёр шир гардаггүй

	 

	Ганцаар аймшигтай,

	Ханиараа зоригтой

	 

	Цаг хожидсоныг

	Жилд гүйцдэггүй

	 

	Шүдгүй болоход самар өгөх 

	 

	Их наргивал ус балгах

	 

	Өнгөрсөн хойно үүдээ түгжих

	 

	Үйлсийн сайн оройтдоггүй

	 

	Ан хийвэл нохой тэжээ

	 

	Хожидсон ч хоцрохгүй бай

	 

	Гоё явахаар цэвэр яв

	 

	Туршлага - тууштай багш

	 

	Долоон цэцнээс нэг хашир дээр

	 

	Хөгшин хэрээ хоосон гуагладаггүй 

	 

	Шаазгай өвөлжих газраа анддаггүй 

	 

	Хөгшин үнэг хоншоороороо ухаж сүүлээрээ булдаг

	 

	Урт насалбал элдвийг үзэх

	 

	Тэнгис үзсэн хүн

	Шалбаагаас айдаг үгүй

	 

	Хөгшин үнэгийг зулзаган нохойгоор хөөлгөдөггүй

	 

	Хашир - эрдэм орлох үе бий

	 

	Бүргэд батгана барьдаггүй

	 

	Эрэмгий бүргэд ноцолдоход 

	Эрчүүлд өд заяадаг

	 

	Адуугүй газар илжиг мал болдог 

	 

	Илжиг томровч заан болдоггүй 

	 

	Илжгийг гоёвч илжиг хэвээрээ 

	 

	Хавар зүтгэвэл намар цадах

	 

	Намар сэрүүн ч өег

	 

	Бал идэхэд хэлээ болгоо

	 

	Нэг газардахаар арав тийр 

	 

	Жаргал - зоригтны хань 

	 

	Зориг - ялалтын хагас

	 

	Зориг зүрх хуяглана

	 

	Зуун хулчгарыг зоригтой нэг орлоно 

	 

	Зоригтон балаар зочлуулна 

	 

	Хоолонд, талхны амттай нь,

	Хариуд, үгний оновчтой нь дээр 

	 

	Аянга шиг асууж

	Аадар шиг хариул

	 

	Даалгавар авбал дааж хариуц 

	 

	Ажилладаггүй хүн амардаг үгүй

	 

	Аав ээжээс бусдыг

	Алтан дэлхийгээс олно

	 

	Аав зэмлэдэг ч үнэлдэг

	 

	Модны аяыг гадас, 

	Аавын аяыг хүү дагах

	 

	Ил татгалзах унжихаас дээр

	 

	Асуух нүгэл биш,

	Татгалзах гай биш

	 

	Алмайрахаа хойшлуул,

	Ажиллахаа түргэл

	 

	Саахалт хоцорвол

	Өртөө хоцрох

	 

	Их ухаант ч эндэх бий

	 

	Утаагүй галгүй,

	Андгүй хүнгүй

	 

	Алдах гэдэг залилах биш

	 

	Хүлэг сайн ч бүдэрдэг

	 

	Авснаа мартаж, өгснөө санах ухаантай

	 

	Сандрахаар сана

	 

	Сайн малчинд мал амь

	 

	Хулгайлсан малыг чононд тохох

	 

	Малч адгуулж чоно отдог

	 

	Тарихаа залхуурахгүй бол

	Талхтай золгоно

	 

	Зүтгэж хагалбал зүдэрч гачигдахгүй

	 

	Дуулахыг хамтдаа,

	Ярихыг тусдаа

	 

	Дуу аяараа сайхан,

	Үлгэр үйлсээрээ сайхан

	 

	Аялах нь аятай ч

	Аядах нь бүр сайхан

	 

	Гоморхсон хүн дуулахыг сонсдог үгүй 

	 

	Дуу - дүүлэх шувуу

	 

	Төмрийг зэв идэж

	Зүрхийг зовлон эмтэлнэ

	 

	Жаргал мөнх биш,

	Зовлон үүрд биш

	 

	Үүртэхэд уй тус болдоггүй

	 

	Уйд хатдагаас үхдэггүй

	 

	Уй нь нүдэн дээрээ

	Үйл нь нүүрэн дээрээ

	 

	Жаргахад ээрэх

	Зовоход мартах

	 

	Инээх уйлахаар төгсөх бий

	 

	Гунихгүйд гансрах

	Наадахгүйд наргих

	 

	Найртай газар дуутай

	 

	Зоргоор найрлавал

	Зоосгүй хоцорно

	 

	Өрөөлийн бялуунаас

	Өөрийн хатсан боорцог

	 

	Ухаанаар туурвидгаас

	Үзгээр туурвидаггүй

	 

	Инээд хаа бол уйлаан тэнд

	 

	Уйд уйлах нэмэр болдоггүй

	 

	Төлөвлөсөн үйлдвэрээс

	Биелүүлсэн үйлдвэр дээр

	 

	Үйлс ажил ямар бол

	Үнэ ацаг тийм

	 

	Ургац үрээ дагана

	 

	Үр үндэснээсээ

	Алим алимаасаа хол өнхөрдөггүй

	 

	Олзлогдож амьдрахаар 

	Тулалдаж үх

	 

	Олзлогдсоноос үхсэн дээр

	 

	Өвдөг сөгдөж амьдрах

	Үхэхээс дор

	 

	Хожгор хүн бужгар болдоггүй

	 

	Дугуйны муу хяхнах нь их

	 

	Ядсан чоныг тугал долоох

	 

	Муу бүжигчинд өмд садаа

	 

	Өөдгүйг дагах

	Үйлэнд өртөх

	 

	Өмхий намгаас чөтгөр хулжина 

	 

	Цагаа болоход лам ч бүжнэ

	 

	Сайн тогооч эмчийн дайтай

	 

	Зүйр үг цэцэг,

	Цэцэн үг жимс

	 

	Тэнгэр цэлмэг ч шүхэр илүүддэггүй

	 

	Үүл хурвал тэнгэр задарна

	 

	Бэлэгтэй бол хариутай

	 

	Бэлэглэснийг буцааж авдаггүй

	 

	Зусарч хүн хөлд мөргөж

	Ул долооно.

	 

	Амандаа чихэртэй,

	Өвөртөө чулуутай

	 

	Үг нь бал

	Зүрх нь мөс

	 

	Дагина шиг дуутай

	Чөтгөр шиг бодолтой

	 

	Ил энхрийлж

	Далд боорох

	 

	Талын сайхан тариагаараа

	 

	Нохой тэжээсэн, ташуурдсан хоёрыг анддаггүй

	 

	Уурт үйлээ үзэх

	 

	Бушуу тусалбал буяны дээд

	 

	Хүний тустай нь 

	Олсны эрчтэй нь

	 

	Хэт болгоож гэнэт унах

	 

	Хашир эсгүүрчин тавьж оёдог

	 

	Дэгтэй хүн алмайрдаггүй

	 

	Түргэлэх тустай,

	Тэвдэх гайтай

	 

	Их тэвдвэл сүүл барих

	Их яарвал инээдэм болох

	 

	Нүүрэн дээрээ хайртай,

	Нүдэн далд зүхэлтэй.

	 

	Тэнэгийн магтаалаас

	Ухаантайн зэмлэл дээр

	 

	Өөдтэй үйлс

	Өөрөө магтуулдаг

	 

	Ил магтах алгадсанаас  дор.

	 

	Ил бүү магт

	Далд бүү хараа

	 

	Магтсандаа мад унах

	 

	Хоосон торх хүнгэнэх нь их

	 

	Наймаач бүхэн бараагаа магтдаг

	 

	Батганыг заан болгож ярих

	 

	Тэнэг тунгаадаггүй

	Ухаант зүхдэггүй

	 

	Их магтвал эргэж хар

	 

	Дайны дараа баатар олширдог

	 

	Үнэн, үнэ ихтэй

	 

	Үнэн алтнаас үнэтэй

	 

	Үнэн урт замтай

	 

	Үнэн, усанд живж

	Галд шатдаггүй

	 

	Үнэнээр явбал

	Үүрд амьдардаг.

	 

	Үнэнгүй бол үнэгүй

	 

	Үнэний төлөө үхэх жаргал

	 

	Үнэнийг хэлэхдээ үүртэж бүү ич 

	 

	Үнэн - шар тос

	 

	Үнэн - ухааны нар

	 

	Үнэнийг зүтгэж олно,

	Худлыг хулгайлж олно

	 

	Алдар хаа бол үнэн тэнд

	 

	Хуурамч үгэнд бүү энд

	Хатуу үнэнд бүү уурла

	 

	Гүтгүүлэхээр үх

	 

	Худал хувхайрах тавилантай 

	 

	Үнэнгүй газар  үйлсгүй

	 

	Муу бүхний эх - наргиан

	 

	Өрөөлд бүү шүт,

	Өөрөө бүү алмайр

	 

	Гурав хоног цайруулж

	Хагас өдөрт идэх гэгчээр

	 

	Үйлс сургаж тэжээдэг,

	Наргиа сульдааж гутаадаг

	 

	Урвагч жаргадаггүй

	 

	Эндэгчийг засдаг,

	Урвагчийг устгадаг.

	 

	Тэвчээрт хүн тэсэж цэгнэдэг

	 

	Мэндийн хэрээр хариу,

	Гавьяаны хэрээр алдар

	 

	Өрөөлийнд ажигламтгай байхаар 

	Элэгсэг бай

	 

	Эвтэй үг уур дарах

	 

	Муу зантай ухаантныг 

	Мангууд тооцдог

	 

	Дасвал дурлана

	 

	Амттаныг хазвал

	Гашууныг хүсдэггүй

	 

	Зөвшөөрч хүлээх - засахын тал

	 

	Өөрөө хүлээх - өөнтөггүй гэрч

	 

	Тушаалаар бүхнийг нугалдаггүй

	 

	Тушаал хүлээж тухлах хэрэггүй

	 

	Бүтээж чаддаггүй хүн тушааж чаддаггүй

	 

	Даргын тушаал - дагах хууль 

	 

	Тушаал хүсэлт биш,

	Яг тогтоож ягштал гүйцэтгэ

	 

	Тушаалыг гүйцэтгэдгээс хэлэлцдэггүй

	 

	Муу дуурайл халдвар ихтэй

	 

	Үлгэр дуурайл - итгүүлэх ид

	 

	Байгалиас заяасныг савандаад арилдаггүй 

	 

	Аргатын шалтаг

	Аман дээрээ бэлэн

	 

	Нүгэл нь бага ч

	Шалтаг нь их

	 

	Үхэлд шалтаг мундахгүй

	 

	Шалтаг ихт хуурч дуусдаггүй

	 

	Явганыг үүд хүртэл,

	Морьтыг шон хүртэл үдэх

	 

	Ажил таслах хулгайчтай ханьсах

	 

	Босоо хүний ул ханз татах зальтай

	 

	Уснаас хуурай гарах сөгөөтэй

	 

	Шарсан өндгийг дэгдээхэй болгох сүйхээтэй 

	 

	Сайран дээрээс загас барих сөгөөтэй 

	 

	Газар даахгүй зальтай

	 

	Шаварт өрөм байлгах аргатай 

	 

	Сүүл зүүчихвэл нохой л гэсэн үг 

	 

	Үхсэн зөгийнөөс бал хураах овсгоотой 

	 

	Цүнхэлд хаясан чулуу шиг арилах 

	 

	Ухаан уужрах эрдэнэ,

	Сэтгэл тэнийх эрдэнэ 

	 

	Аргатай бол аятай

	 

	Ухаант хүн эгэл

	 

	Гахай шиг хээгүй ч

	Могой шиг зальхай

	 

	Хэлснийг буцаадаггүй

	 

	Харайхаасаа урьд хар

	 

	Хазгар хүн харайдаггүй

	 

	Туулайн харайх гурван алхмаас хэтэрдэггүй

	 

	Гүйх нь хурдан ч унах нь олон

	 

	Шулууныг шулуутгах гэж байдаггүй

	 

	Шувуу суудаггүй мод байдаггүй

	 

	Харвасан сумнаас гацсан сум осолтой

	 

	Сум хэргэм ялгадаггүй

	 

	Ярих нь сайхан ч сонсох нь хомс

	 

	Үг нь гайгүй ч

	Үйлс нь таг

	 

	Хоосон байшинд цоож хэрэггүй

	 

	Хүрэм нь сайхан ч

	Хармаан нь хоосон

	 

	Хоосон толгой хон хон

	Зон зун гэдэг

	 

	Зөгий цэцэг гэдэг

	 

	Цэцэг бүхэн дээр зөгий суудаггүй,

	Зөгий бүхэн бал хураадаггүй

	 

	Цэцгийн сайханд зөгий хурдаг

	 

	Сайн зөгийчинд үүр олон

	Саар зөгийчид нүүх олон

	 

	Үдэш бодож өглөө хий 

	 

	Ажилгүй хүн амгүй, 

	 

	Тариа тээрэмдэхгүй бол 

	Талх барихгүй 

	 

	Адтай наргивал 

	Ажилгүй сүйрэх

	 

	Өөдрөгийн ажил өглөө эхэлдэг

	 

	Зүтгэж ажиллавал

	Жаргаж амьдарна

	 

	Өнөөгийн ажлыг маргааш гэж бүү хойшлуул

	 

	Эрт босвол ихийг бүтээнэ 

	 

	Зүтгэлтэд ажил заяах 

	 

	Ажил сайт амтат талхтай 

	 

	Ажилтайн гэрт жаргал 

	Алмайрагчийн гэрт зовлон 

	 

	Идэхдээ эрүүл, 

	Хийхдээ ядруун

	 

	Мод бүхэн ижилгүй, 

	Хүн бүхэн адилгүй.

	 

	Хуруу олон ч хоорондоо адилгүй

	 

	Буян заяавч бүгдэд адилгүй

	 

	Жаргавал залуужна

	Зовбол өтөлнө

	 

	Зовлон амсахгүй бол

	Жаргал эдэлдэггүй

	 

	Бал хүсвэл зөгий үржүүл 

	 

	Зөгий шиг зүтгэлтэй

	 

	Хатгадаггүй зөгий байдаггүй

	 

	Согтууд далай шалбааг

	 

	Согтуугийн санасан аман дээрээ

	 

	Хаврын зөрөг зам биш

	Согтуугийн үг яриа биш

	 

	Согтуу, лонх хоёр салдаггүй

	 

	Ажилч хүний гарт үйлс бадардаг

	 

	Ажил хэцүү ч амт нь сайхан 

	 

	Ажиллахыг цагт нь

	Амрахыг жичид нь

	 

	Ажил шүдтэй,

	Залхуу хэлтэй

	 

	Ажил сайн бол алдар дэлгэр

	 

	Олов гэж бүү баярла

	Үрэв гэж бүү уйл

	 

	Баярласан хөгшид залуужна 

	 

	Жаргал, зовлон зуурдынх

	 

	Жаргалд тэнийж,

	Зовлонд хотойх

	 

	Чимхэд баярлаж

	Тэврийг алдах

	 

	Баярлахад нулимс

	 

	Баярлахаар үс босох 

	Зовоход үс халцрах

	 

	Сүйрсэн онгоцонд аясын салхи нэмэргүй 

	 

	Шалдан хүн дээрэмчээс айдаггүй

	 

	Эвгүй бол эрдэнэ нэмэргүй

	 

	Тагнуул - зоригтны үйлс  

	 

	Хашир тагнуул хаа ч хүрнэ 

	 

	Нүднээс, ухаан хол хардаг 

	 

	Салбал сарнина

	 

	Ухаантнууд учирч

	Урагш муутнууд салдаг

	 

	Ярьж чаддаггүй хүн

	Яриа гутаана

	 

	Аятай яриа балтай адил 

	 

	Шувуунд далавч,

	Хүнд ухаан

	 

	Муугийн муу мулгуу

	 

	Шарх нь анивч,

	Сорви нь хэвээр

	 

	Эртэлж хийвэл амарна, 

	Оройтож хийвэл ядарна 

	 

	Эмээллэх нь эрт ч

	Мордох нь орой

	 

	Босох нь эрт ч

	Бүтээх нь бага

	 

	Урьтаж инээх уйлахын цондон 

	 

	Хулгайч хурмын зуурт

	 

	Тунгааж байж зэмлэ

	 

	Ухаан сайт тунгаадаг

	Ухаан муут зэмлэдэг

	 

	Бодох нь овоо ч

	Бүтээх нь бэрх

	 

	Тухтай тунгааж

	Тууштай хий

	 

	Бээлийгээ өвөртлөөд эрэв гэгчээр

	 

	Хайнга хүн хуруугаа эрдэг

	 

	Аахилж тэвдэхээр

	Авхаалж самбаа

	 

	Атаандаа аахилж үхэх

	 

	Өөрийн гэрт сүржин,

	Өрөөлийн дунд даржин

	 

	Атаа амь залгидаг

	 

	Хааяа уулзвал

	Хайрлах нь илүү

	 

	Тавтиргүй адгуус амгайгаа хазах 

	Төрхгүй хонь чонын хоол болох 

	 

	Сайн морь урт насалдаггүй 

	 

	Зүтгэлт хүнд ажил мунддаггүй

	 

	Зүтгэлт хүн зүгээр суудаггүй 

	 

	Зүтгэлт ажилд, залхуу хоолонд 

	 

	Сайн үг сонсоход эрдэнэ

	 

	Сул үг салхинд

	 

	Үгийн үнэ эзнээсээ

	 

	Хэлэх нь бал,

	Хийх нь пал

	 

	Ам нь өөрийн ч,

	Үг нь өрөөлийнх 

	 

	Үг нь цас шиг ариун,

	Үйлс нь хөө шиг хар


 

	Үг нь сонстож

	Үйлс нь харагддаггүй

	 

	Ам нь сайхан ч

	Авах юмгүй

	 

	Амтай бүхнийг сонсдоггүй

	 

	Ам нь аядуу ч

	Ааш нь бэрх

	 

	Муу эр хожуулаас айдаг

	 

	Төрөлх нутаг - төрсөн эх

	 

	Эх оронгүй хүн

	Дуугүй гургалдай

	 

	Эх орны жаргал аминаас чухаг 

	 

	Загасанд тэнгис,

	Шувуунд агаар,

	Хүнд эх орон

	 

	Эх орноо эх шигээ хайрла

	 

	Эх орноо гээд ясаа дэвттэл уйлах 

	 

	Өөрийн нутаг - төрсөн эх,

	Өрөөлийн нутаг - хойд эх

	 

	Харийн талхинаас үхэл дээр 

	 

	Харь газарт нутгийн хэрээ хань 

	 

	Төрөлгүй хүн төрсөн нутгаа гэх 

	 

	Эх нутгийн зэгс ээлтэй

	 

	Эх нутагтаа үхдэгээс

	Эх нутгаа орхидоггүй 

	 

	Өрөөлийн нутгийг бүү хүс 

	Өөрийн нутгийг бүү өг

	 

	Эх орноо элэг цээжээрээ хамгаалах

	 

	Амьдаръя гэвэл эх орноо гээ

	 

	Будаагаа ургаагүй байхад

	Бусдад бүү гайхуул

	 

	Будант тал буянтай

	Будаат нэгдэл буянтай

	 

	Бороотой бол будаатай

	 

	Будааны ургац борнойдолтоосоо

	 

	Мөшгөх мөрийг шинэ дээр нь

	 

	Ам дүүрэн байж

	Авч идэх гэх

	 

	Гарын нүглийг толгой хариуцдаг 

	 

	Гартай бол газарддаггүй

	 

	Загасанд сэлэхийг заадаггүй

	 

	Загасгүй газарт хавч загас

	 

	Хоёр загасчин холоос нэгнээ анддаггүй 

	 

	Өрөөлийн цөөрөмд тор бүү тавь 

	 

	Ясархаг загасны шөл амттай

	 

	Зоодой загас алдуурахад

	Цурхай загас өртөх

	 

	Загас идье гэвэл ус туул

	 

	Өрөөлийн загас үнэгүй

	 

	Дэгээ байвал загас олдоно

	 

	Буруу суувч зөв ярь.

	 

	Мод тарих амар ч

	Жимс ургуулах амаргүй

	 

	Өөрөө согтуу байж

	Өрөөлийг архидав гэж зодох 

	 

	Дуу үгүй хурим байдаггүй 

	 

	Богтлох - хулгайлахтай адил

	 

	Бүсгүйг бүжгэн дээрээс сонгохоосоо

	Ногооны хашаан дотроос сонго

	 

	Өөрийн харчуулыг тоодоггүй, 

	Өрөөлийн харчуулд тоогддоггүй

	 

	Хүүхнийг хэрдээ тааруулж сонгодог 

	 

	Салах бол дасаагүй нь дээр

	 

	Сүй бэлэг авахаар

	Сэтгэлт бүсгүйг сонго

	 

	Хөрөнгөтэй амьдрахаар 

	Хүнтэй амьдар

	 

	Өрөөлийн үгэнд итгэхээр

	Өөрийн нүдэнд итгэ

	 

	Онигор гахай урт үндэс малтдаг

	Идэх, сурах, ажиллах - гурван чухаг

	 

	Зүтгэл тэжээх,

	Залхуу гутаах

	 

	Ажилгүй бол хоолгүй

	 

	Зүтгэл, хөдөлмөр - жаргалын эх

	 

	Махарч ажиллавал

	Магтаал заяах

	 

	Сэхүүн зант сүүл барих

	 

	Хүүхдэд энэрэл,

	Машинд тос

	 

	Талд зүтгэхгүй бол

	Талхгүй хоцрох

	 

	Хүний дайтай амьдаръя гэвэл

	Хөдөлмөрт шамд

	 

	Хойрго залхуу - сүйрэл

	Хөдөлмөр өдөр - аврал

	 

	Айгаад амиа хамгаалдаггүй

	 

	Хулчгар эр гэртээ эр бар

	 

	Хулчгар амаараа бардана

	Зоригт жадаараа гайхуулна

	 

	Хулчгарт жоом аварга

	Чононоос айж хэрмээс зугтах

	 

	Аймхай хүн зугтамхай

	 

	Үүл хурвал тэнгэр муухайрах

	 

	Үүл нь их ч дусах нь бага

	 

	Эхэлж цохисон буруутах 

	 

	Газарт шивх, моринд тэжээл 

	 

	Аргалаар бордвол

	Агуулах хоосрохгүй

	 

	Аргал шивхээр бордвол 

	Алзахгүй талхтай

	 

	Өрөөлийн гэрт сургадаггүй 

	 

	Зочин хүн эзэнд заадаггүй 

	 

	Нэг ухаан сайн ч 

	Хоёр ухаан дээр

	 

	Ухаантай бол урагштай 

	 

	Ухаант олох ч бий, алдах ч бий 

	 

	Бяр ухаанд дийлдэх

	 

	Өөрийн ухаанд итгэ

	Өрөөл бусадтай зөвлө

	 

	Ухаан толгойдоо жанжин

	 

	Өөрийн ухааныг аж, 

	Өрөөлийн үгийг сонс

	 

	Хоолыг амталж мэдэх 

	Ухааныг сонсож таних

	 

	Гоёсон бүхэн ухаантай байдаггүй 

	 

	Ухаантад мөнгө заяах

	Ухаангүйгээс мөнгө зугтах 

	 

	Ухаант толгой зууг тэжээх, 

	Ухаан мунхаг өөрөө өлбөрөх 

	 

	Ухаан сайт тунгаах,

	Ухаан муут ярвайх 

	 

	Ухаангүй толгой 

	Гэрэлгүй дэнлүү

	 

	Өрөөлийн ухаанаар хүн болдоггүй 

	 

	Толгойтой бүхэн ухаантай байдаггүй

	 

	Хомс ухаан - хаврын мөс

	 

	Ухааныг мөнгөөр худалдаж авдаггүй

	 

	Үрдээ хөрөнгө хураахаар

	Ухаан заяа

	 

	Ухаан сайт баяжих

	Ухаан муут хоосрох

	 

	Царайны сайхан харахад

	Ухааны сайн амьдрахад

	 

	Шувуу өдөөрөө

	Хүн ураараа

	 

	Авхаалж ур хоёр

	Аз жаргал заяах

	 

	Амттайг залгих

	Аагтайг нулимах

	 

	Ухаанттай ярих - бал идэх

	 

	Ухаан сайт тунгаах,

	Ухаан муут зүхэх

	 

	Ухаант хүн хоосон ярьдаггүй

	 

	Ухаан муут ухаантныг зүхэх,

	Ухаан сайт мангууг өрөвдөх

	 

	Ухаант мөнгөнд эзэн,

	Харамч мөнгөний боол

	 

	Ухаантад дохио

	Мангууд нударга

	 

	Ухаант хүн үгний талаас ухаарах

	 

	Ухаан сайт сурах дуртай,

	Ухаан муут сургах дуртай

	 

	Ухаант намдуу,

	Мунхаг хөөрүү

	 

	Өрөөлийг гутаавал.

	Өөрөө гутах

	 

	Зөрүүд хүнийг залах хэцүү 

	 

	Зөрүүд хүн согтуугаас дор 

	 

	Зөрүүдийг бороохой засах

	 

	Халгай шиг түлж

	Зараа шиг хатгах

	 

	Тариаг хөлсөөр ургуулдгаас 

	Шүүдрээр ургуулдаггүй 

	 

	Хадаагүй тариа хоол болдоггүй

	 

	Зүтгэж ургуулдгаас

	Залбирч ургуулдаггүй

	 

	Будаа нь ховор,

	Буян нь дундуур

	 

	Багадсан гутал ханзрах,

	Томдсон гутал палбийх

	 

	Нугас оодроод хун болдоггүй

	 

	Үдэш тунгааж

	Өглөө хий

	 

	Өглөө бүрэг бол

	Өдөр сайхан

	 

	Үдэш их инээвэл

	Өглөө уйлах

	 

	Өглөөний сайханд бүү итгэ

	 

	Тавилан эзнээсээ 

	 

	Байцаа идсэн өт 

	Бараагүй арилах 

	 

	Бүтэлгүй эрийн толгойг 

	Боргоцой бүхэн онох 

	 

	Эрдэм - гэгээ,

	Мунхаг - харанхуй

	 

	Сурах хэцүү ч

	Сурсан хойноо сайхан 

	 

	Өсөхөд сурах эртэднэ гэх, 

	Өтлөхөд сурах оройтно гэх 

	 

	Өөдтэйг сурвал

	Ухаанд нэмэр 

	 

	Эрдэм - чимэг 

	Мунхаг - сохор

	 

	Амьдрахын хэрээр сур 

	 

	Ухаантныг дагавал сурна, 

	Ухаангүйг дагавал эргүүтнэ 

	 

	Давтлага - сурахын эх 

	 

	Үзэж сурах зовлонтой ч 

	Үр жимс нь амттай 

	 

	Эрдэмт жолоодох, 

	Эргүү дагах

	 

	Дүйгүй сурах 

	Зовлон хураах

	 

	Эрдэмт хүн өтөлдөггүй

	 

	Эрдэм жаргахад чимэг 

	Зовоход тус

	 

	Өөдгүй эрдэмтэн

	Олигтой тэнэгээс дор 

	 

	Өсөхөд сурвал

	Өтлөхөд өлсөхгүй

	 

	Эрдмээс ухаан,

	Хүмүүжлээс ааш

	 

	Баавгайд бүжих заах гэгчээр 

	 

	Сурахад ухаан нэмэр,

	Тэмцэхэд зориг тус

	 

	Загасанд сэлэхийг заадаггүй 

	Хөлгүйд доголохыг заадаггүй 

	 

	Ачит багшаа

	Аав ээж шигээ хүндэл

	 

	Ямаанд харайхыг заадаггүй 

	 

	Эрдэм багшаас

	 

	Бичиж унших гээд

	Бүжиж дуулж сурах

	 

	Их магтаал нэрд харш

	 

	Магтсан байцаа өтөнд баригдах

	 

	Ургаа магтахаар 

	Ачтанаа магт

	 

	Гудам нь шулуун ч

	Байшин нь муруй

	 

	Бардам үг өмхий

	 

	Явахдаа гайхуулахаар

	Ирэхдээ бард

	 

	Сүүл толгойгоо сургадаггүй 

	 

	Барын сүүл байхаар

	Муурын толгой бол

	 

	Сүүл нь үнэгнийх,

	Ам нь чононых

	 

	Үлбэгэр тугал зун бээрэх

	 

	Нэгийг хуурдгаас

	Түмнийг мэхэлдэггүй

	 

	Жороо морь мянган явдалтай, 

	Зальтай хүн түмэн үгтэй

	 

	Хоолны ихэд ам тамшаах

	 

	Үгэнд итгэл,

	Талханд хэмжээ,

	Мөнгөнд тооцоо

	 

	Давсгүй бол үлбэгэр,

	Талхгүй бол өлөн

	 

	Хоолгүй бол хоолой давчдах

	 

	Талхгүй ус хоолой давдаггүй

	 

	Архи баатрыг ч хөмрөх

	 

	Архи шуугьж, ухаан эргүүтэх 

	 

	Ухаан уул нураана,

	Архи ухаан сүйдэлнэ

	 

	Архинаас нэрээ алдах

	 

	Согтууруулагч ундаа уувал 

	Солио голдуу ярих

	 

	Уумхай хүн бардамхай

	 

	Эзэн нь гэрээ чимдгээс

	Гэр нь эзнээ чимдэггүй 

	 

	Шилээгүүр зуухандаа эзэгтэй 

	 

	Эдлэнгээ мэддэггүй хүн

	Эзэн болдоггүй

	 

	Аж ахуй эрхлэх 

	Ам ангайхтай адилгүй

	 

	Олсны хэрээр зарах 

	 

	Баярхвал балрах

	 

	Хүйтэнд хүн бүр залуужих 

	 

	Хүйтэн, шуурга хоёр зам нэгтэй 

	 

	Үйлийн муу - өлсөх, даарах хоёр 

	 

	Сайн юмны бага нь дээр 

	 

	Аятай юм уддаггүй,

	Амттай хоолонд цаддаггүй 

	 

	Буян үйлдэх сайхан,

	Бузрыг арилгах бүр сайхан 

	 

	Амттанд ам мунддаггүй

	 

	Өнгө сайтай цэцэг

	Өргөс хурцтай

	 

	Их шунавал нойр хулжих 

	 

	Баатрыг үхлээр зүхэх,

	Нугасыг усаар айлгах 

	 

	Ухаан хүч заяана,

	Хүч зориг заяана 

	 

	Итгэл - зоригийн жигүүр 

	 

	Зоригтонд жадны урт хэрэггүй

	 

	Ядсан эр сүүлчийн зоосоо гээх

	 

	Мууг хийвэл сайныг бүү хүлээ

	 

	Чоно малчин болох,

	Үнэг шувуучин болох,

	Гахай ногоочин болох гэгчээр

	 

	Саарыг бүү магт,

	Сайныг бүү зэмлэ

	 

	Сайн цагт дуугарч,

	Саар үед жимий

	 

	Алт галд

	Хүн зовлонд танигдах

	 

	Буянтай хүнийг бум дагах

	 

	Хүний алдар эзнээсээ

	 

	Ухаант хүн амласнаасаа ухардаггүй

	 

	Шилүүсний эрээн гаднаа

	Хүний эрээн дотроо

	 

	Хүн хүнтэйгээ учирдгаас

	Уул уултайгаа учирдаггүй

	 

	Хөрөнгөтэй амьдрахаар 

	Хүнтэй амьдар

	 

	Бие нь хүн ч

	Ухаан нь мал

	 

	Чөтгөр гангалавч чөтгөр хэвээрээ 

	 

	Гэгээнтнийг тойрч чөтгөр шүглэх

	 

	Эхнэр сайт эр шударга

	 

	Ашиг, ичгүүрээс

	Ядуу, шударга дээр

	 

	Ихийг шомбодож авахаар

	Багыг шударгаар хүрт

	 

	Нүглээр баяжихаар

	Нүцгээр амьдар

	 

	Царай нь хөөрхий ч

	Цайлган нь сайхан

	 

	Гавьяаны хэрээр алдарших

	 

	Хувцсаа шинээс нь

	Нэрээ залуугаас нь

	 

	Өөдгүй нэр үхлээс дор

	 

	Мангууг магтахад суух газраа олдоггүй

	 

	Харийн нутаг

	Харанхуй шугуй

	 

	Харьд нохой гансрах

	 

	Харьд хавар өөдгүй.

	 

	Харь нутаг - хойд эх

	 

	Тарианы үр нутгаа гэж хатах

	 

	Өрөөлийн буян өөдлөхөд нэмэргүй

	 

	Өрөөлийн талх ам урах

	 

	Өрөөлийн ухаанаар үүднээс хэтэрдэггүй

	 

	Өөрийн боорцог

	Өрөөлийн бялуунаас дээр

	 

	Өрөөлийн хөрөнгөнд найдахаар

	Өөрийнхийг гамна

	 

	Өрөөлийн ухаанаар өөдөлдөггүй 

	 

	Өрөөлийн цөөрөмд дэгээ бүү хая

	 

	Уранхай малгай дор

	Ухаантай толгой

	 

	Шуудайг алтаар оёдоггүй

	 

	Дуулж эсгэвэл

	Уйлж оёх

	 

	Оёвол ханзлах

	 

	Сумнаас зугтаж 

	Жаданд өртөх

	 

	Даарахад дээл, 

	Ядрахад мөнгө 

	 

	Гүн гол шуугих нь бага 

	 

	Үймж үймж үргүй хоцрох

	 

	Баавгай шуугианаас зайлах, 

	Хүн шуугиан руу зүтгэх

	 

	Илүү шог инээдэм болдоггүй  

	 

	Шогт дургүйг шоглохын хэрэггүй 

	 

	Шогт үнэн мунддаггүй 

	 

	Болгоомжгүй шог гай тарих

	Эвгүй шог эр эмийг будилуулах 

	 

	Хоолны түрүү - шөл

	 

	Өсөхөд тоглоом, 

	Өтлөхөд дэр

	 

	Өсөх насанд нүгэл мунддаггүй 

	 

	Хэл хүрдэггүй газар үгүй 

	 

	Хэлгүй бол хонх дүлий 

	 

	Хэл хөлөөсөө түрүүлдэг 

	 

	Мангуугийн ухаан аман дээрээ 

	 

	Үйлээс зугтаж нүхэнд унах 

	 

	Өрөөлд ухсан нүхэнд 

	Өөрөө унах

	 


АРМЯН АРДЫН ЗҮЙР ЦЭЦЭН ҮГ

	Идэхдээ идэр,

	Хийхдээ ядар

	 

	Цагаан гартай хүүхэн

	Долоон дутагдалтай

	 

	Өвчин гүйж ирээд гэлдэрч одно 

	 

	Их тэнгист том загас сүлжих

	 

	Яс хаяхад нохой, дуугүй болох 

	 

	Хүүхдийн өвөрт чихэр тэсдэггүй 

	 

	Чоно үүрэндээ яс зөөдөггүй

	 

	Эзгүй сүмд чөтгөр орогнох 

	 

	Өөрийнд зарц,

	Өрөөлийнд ноён 

	 

	Өндөгнөөс өд эрэх

	 

	Малгай нь том ч 

	Толгой нь хоосон

	 

	Тэмээ бөхөө хардаггүй 

	 

	Салхи авч ирснээ хөөж одох 

	 

	Тэмээг халбагаар усалдаггүй

	 

	Өнөр олонтойгоо бол

	Өөдгүй өдөр ч баяр

	 

	Амаа ангайхаар

	Нүдээ нээ

	 

	Эдийн нарийн тасрах нь амар, 

	Хүний бүдүүн ойчих нь амар

	 

	Ус гадрыг ариусгаж 

	Нулимс дотрыг онгойлгох

	 

	Үхэр үхэхэд арьс нь,

	Хүн үхэхэд нэр нь үлдэнэ

	 

	Чоно зүсээ өөрчлөвч

	Төрхөө хувиргадаггүй

	 

	Нэг уух яамай,

	Хоёр уух хангалттай

	Гурав уух сүйрэлтэй

	 

	Айх, ичих хоёр

	Айл явдаг

	 

	Толгой нь том ч

	Тархи нь бага

	 

	Авбал бүү ай,

	Өгвөл бүү ич.

	 

	Ханилаагүй хүүхэн

	Амтлаагүй гуа

	 

	Хүүхнийг хөгшчүүлийн нүдээр сонго, 

	Хүлгийг залуучуудын нүдээр аж 

	 

	Мөнгөнөөс уул хүртэл айна

	 

	Хөдөөгийн нохой хотод сүүлээ хавчих 

	 

	Усны дэргэд мод ургах нь амар ч 

	Өмхрөх нь түргэн

	 

	Урт хошуу аминд халтай

	 

	Иргийн сүүл өөртөө тээр болдоггүй 

	 

	Сайн хөрш муу ахаас дээр

	 

	Эмгүй гэр

	Усгүй тээрэм

	 

	Гэртээ арслан

	Гадаа муур

	 

	Анд нүүр өөд харах,

	Атаатан хөл рүү ажих

	 

	Зун алмайрагчийн мал

	Өвөл сүйрэх

	 

	Зоргоороо тугал

	Чонын хоол болох

	 

	Идэхэд бэрх

	Хаяхад хайран

	 

	Самбаат хүний гар хүрэхэд

	Шалдан хаднаас ногоо ургах

	 

	Илжиг үгүй байж

	Эмээл төхөөрөх

	 

	Гэдэс нь цадсан ч

	Нүд нь өлөн

	 

	Хондлой тарган төлөг

	Хурц хутганы үнэтэй

	 

	Сандрах үед өлсөхгүйн тулд

	Сайн цагт амаа жимий

	 

	Үхрээ алдаад хашаагаа түгжих 

	 

	Цэнэгтэй буунаас нэг хүн айна, 

	Цэнэггүй буунаас хоёр хүн айна 

	 

	Могой хорондоо үхнэ

	 

	Ажил сайт үд хүртэл өлөн, 

	Алмайрч хэвтэгч үдэш болтол өлөн

	 

	Ноолуураар хэрэм барих гэгчээр

	 

	Зүү гэж эхэлсэн яриа

	Дүнз болж дуусах

	 

	Уул хэдий өндөр ч давах замтай

	 

	Өртөөгүй чулуу хүнд

	Өнхөрдөг чулуунд хагд тогтдоггүй 

	 

	Мэрж хүлхээд цаддаггүй

	 

	Эрд гарах гэсэн охин ваараа хагална

	Эхнэр авах гэсэн хүү харьд хэснэ

	 

	Үйл нь ирсэн могой

	Зам дээр цагариглах

	 

	Дэвэрсэн тогоо

	Галаа унтраах

	 

	Будаанд шунасан шувуу

	Тор аждаггүй

	 

	Могойд хатгуулсан хүн

	Олноос айх

	 

	Бэлзгийн хуруунд таарсан нь,

	Нөхрийн сэтгэлд нийцсэн нь дээр

	 

	Хөрөнгөө үл хамгаалагч

	Хулгайчийн туслагч

	 

	Өөрийн нэрийг үл хамгаалагч

	Өрөөлийн нэрийг хайрлахгүй

	 

	Хөшүүн гарт хоосон ходоодтой 

	Үрийнхээ шулганааг эх нь анддаггүй 

	 

	Худалч хүнд гэрч хэрэгтэй

	 

	Морьгүй байж тах эрэх

	 

	Хүлгийг явдлаар нь

	Хүүхнийг харцаар нь

	 

	Ухаан сохорсноос

	Нүд сохорсон нь дээр

	 

	Нэрээ хугалахаар

	Нүдээ сохол

	 

	Ганцаар найрласнаас

	Олуул зовсон нь дээр

	 

	Таньдаггүй дагинаас 

	Таньдаг шулам дээр

	 

	Тэнэгтэй найрлахаар 

	Ухаантантай чулуу зөө

	 

	Мангуутай марзганахаар 

	Ухаантантай уйл

	 

	Мулгуу ламаас ухаант нүгэлтэн дээр 

	 

	Амьгүйд ч гэсэн ахиу газар хэрэгтэй 

	 

	Эдлээгүй сэлэм зэврэх нь амархан 

	 

	Яргачны сэлэм эзэнгүй хоцрох 

	 

	Эхийн магтсан хүүхнийг орхиод од, 

	Хөршийн магтсан хүүхнийг аваад яв 

	 

	Ахиу идэж, аядаж ярь

	 

	Өрөөлийн тостой будаанаас 

	Өөрийн хатсан боорцог дээр

	 

	Хумсын чинээ хулгана

	Уулын чинээ зүүд зүүдлэх

	 

	Хулгана үүрэндээ арслан

	 

	Номхон илжгийг ноологч мундахгүй

	 

	Ямаа согтоод чонотой үзэлцэх гэж давшлах гэгчээр

	 

	Орхимжтой бүхэн лам байдаггүй 

	 

	Үзэж мэдсэн бүхнээ

	Уулзсан болгонд бүү ярь

	 

	Сайныг сонсъё гэвэл мууг бүү хэл

	 

	Өрөөлийн гараар гал бүү асаалга 

	 

	Үүлэн зоргоор бороо ордоггүй

	Үргүй хүн өрөвч сэтгэлгүй

	 

	Жаргал, хөрөнгө хоёрт бүү эрд 

	 

	Архидвал амьтны доог

	 

	Их насалснаас

	Хол явсан илүү мэдэх

	 

	Төрөөгүй хүүхдэд дээл оёх

	 

	Уригдаагүй зочин өргөс дээр суудаг 

	 

	Урагшгүйг очиход ус хатах

	 

	Доогуур суух дургүй мөртөө

	Дээгүүр суух газаргүй

	 

	Өөрийн нэг үнээ

	Өрөөлийн есөөс дээр

	 

	Нэг сайн охин

	Долоон муу хүүгээс дээр

	 

	Ганц нулимаад

	Гал унтраадаггүй

	 

	Эхийн нэг ерөөл

	Долоон ламын нүгэл арилгана

	 

	Нэг гараараа залбирч

	Нөгөө гараараа хулгайлах

	 

	Бээрсэн могой 

	Дулаацуулсан хүнийг хатгах

	 

	Нохой бөөснөөс тос шахах шунаг 

	 

	Могой ноослохоос буцахгүй сувдаг 

	 

	Шаварт унасан илжигний эзэн хүчтэй 

	 

	Эмээл соливч илжиг хэвээрээ


 

	Намар дарс,

	Хавар ус

	 

	Илжгээ алдаад

	Эмээлээ эрэх

	 

	Илжгийг шартай цуг хөллөдөггүй 

	 

	Мулгуугаас ууль зугтах

	Муу эмээс чөтгөр зугтана

	 

	Үйл муутай хүний

	Морь нь илжиг болох

	 

	Сайн цуу саваа идэх

	 

	Ам халбаганы хооронд

	Алд дэлэм зайтай

	 

	Онгорхой савыг долоох амьтан мунддаггүй 

	 

	Түлээгүйг цас өрөвддөггүй

	 

	Явган байж морьтойг шоолох

	 

	Сайн бух сүргийн талтай тэнцэнэ.

	 

	Зовлон үзээгүй хүн

	Жаргал ойлгодоггүй

	 

	Үнэн ялтал

	Худал гаарна

	 

	Өсөх насандаа өвгөдөөс эмээх.

	Өтлөх насандаа үрсээс айх

	 

	Өтөлтлөө өвгөдийг ойлгодоггүй

	 

	Тарганыг туртал

	Туранхай нь сүйрнэ.

	 

	Ухаан сайт хувцсаа тайлахад

	Ухаан муут ус туучих

	 

	Хааны ордон үзээд

	Хар овоохойгоо шатаах

	 

	Орохынхоо өмнө

	Гарахаа бод

	 

	Хоосон тэрэг хүржигнэх нь их

	 

	Явахыг өөрөө мэдэх,

	Буцахыг бурхан мэдэх.

	 

	Хоосон үгээр хоол хийдэггүй

	 

	Түмэн авгай намжирдавч

	Төрхийн өвчин намддаггүй

	 

	Зүтгэлт хүн зүдэрдэггүй

	 

	Муу санаа нүүрэн дээрээ

	 

	Загасыг дэгээгээр,

	Хүнийг үгээр

	 

	Бариагүй загасыг шарах гэж 

	Хайруул халаах

	 

	Ууртай хүн урьдаар өтлөх

	 

	Малд эзэн,

	Хүүд эцэг

	 

	Хэлээгүй үг өөрийнх,

	Хэлсэн үг хүнийх

	 

	Эвхсэн дээл өөрөө үнгэгдэнэ 

	 

	Номхон морь хүчтэй өшиглөдөг

	 

	Хувцас нь гялалзаж

	Ходоод нь хоржигнох

	 

	Чоно хартлаа нохой догонцдог

	 

	Таягийг ойгоосоо огтол,

	Нөхрийг нутгаасаа сонго

	 

	Хуучин анд дайсан болдоггүй,

	Хуучин дайсан нөхөр болдоггүй

	 

	Сайн хөрш садантай адил 

	 

	Хаздагийн араас,

	Өшиглөдгийн урдаас

	 

	Сонссоноос харсан итгэлтэй

	 

	Тэнгист живсэн хүн хөөс шүүрнэ 

	 

	Ажилч гар алга тостдоггүй 

	 

	Хулгайчийн зугтах зам нэг

	Хөөгчийн мөшгөх зам түм

	 

	Үргүй хүн нэг үйлтэй,

	Үртэй хүн түмэн үйлтэй

	 

	Хоньтой айл нохойтой

	 

	Үйл ихтийн үг олон

	 

	Хоосон толгой хошуу урттай

	 

	Холын хүнд хоол,

	Хоньчин хүнд гал 

	 

	Малын цоохор гаднаа 

	Хүний эрээн дотроо

	 

	Айлын талх амттай

	 

	Өвчин хаана бол сэтгэл тэнд

	 

	Борооноос зугтаж

	Мөндөрт нүдүүлэх

	 

	Нүд харсныг сэтгэл дагах

	 

	Ухаан толгойд заяадгаас нас дагадаггүй

	 

	Авхаалжит хүн үхэр тэргээр туулай гүйцнэ

	 

	Дүнзээ алдаад зомгол шүүрэх 

	 

	Мангуугийн талх ухаантны ходоодонд 

	 

	Эхнэрт эр жанжин,

	Эрд өр жанжин

	 

	Өвчинд өөдтэй гэж байдаггүй

	 

	Сайн моринд өвс

	Хашин моринд ташуур

	 

	Үгийн богино нь

	Олсны урт нь дээр

	 

	Сайхан эхнэр - чандмань эрдэнэ

	 

	Сайн харваач хялгас онох 

	 

	Ёотон амттай ч талх орлодоггүй 

	 

	Бал амттай ч байнга идвэл хортой 

	 

	Ухаан сайтай ч мангуугаас асуу

	 

	Зүү авах гээд жин төмрийн үнэ асуух 

	 

	Усны үнийг ширгэхэд нь мэдэх 

	 

	Дэгдээхэйг өндөгнөөс нь,

	Хүүхдийг өлгийтэйгөөс нь

	 

	Бичгийн өнгө хар ч

	Буян заяах увдистай

	 

	Шижир алт зэвэрдэггүй

	 

	Бүсгүйн сайныг нөхрөөр нь таних 

	 

	Зүдэрч олсон хоол идэхэд өег 

	 

	Өрөөлийн эхнэр өөрийнхөөс гоё

	 


ГҮРЖ АРДЫН ЗҮЙР ЦЭЦЭН ҮГ

	Эдгээд эмчээ зүхэх

	 

	Балд цуглах батгана мундахгүй

	 

	Хашир шувуу торонд өртдөггүй

	 

	Хүзүү байвал буулга олдоно 

	 

	Далай гатлаад шалбаагт унах 

	 

	Нохойгүй газар муур хуцах

	 

	Ухаан, буян хоёр архинаас сүйрнэ 

	 

	Ус урсаж, элс үлдэх

	 

	Чоно чононыхоо арьс хүүлдэггүй

	 

	Чоно үлдээсэндээ харамсана

	Хүн үрсэндээ харамсана

	 

	Чоно малчин болдоггүй,

	Хулгайч буянтан болдоггүй

	 

	Чоно үхэхэд хонь оодрох

	 

	Үг сонсдоггүй газар

	Үнэн тогтдоггүй

	 

	Хайргүй бол жаргалгүй

	 

	Бүргэд үүрлэсэн газар бүднэ байдаггүй 

	 

	Нүд - зүрхний толь

	 

	Мангуу толгой халцарч бууралтдаггүй 

	 

	Мулгууд үг хэлэх

	Гэгээтэйд лаа барих

	 

	Өлссөн нохой эзнээ отдог

	 

	Ямаагаараа чоно бариулахыг хүсэх

	 

	Өгвөл ав

	Хүсвэл өг

	 

	Хоёр хожгор сам булаалдаж зодолдов  гэгчээр

	 

	Залхууд цас, бороо дуусдаггүй

	 

	Зоргоор унага

	Чонын хоол болох

	 

	Төмөр галд бөхжих,

	Хүн зовлонд хатуужих

	 

	Архи, морь, авгай гурав

	Амины үнэтэй

	 

	Амьд нохой үхсэн арслангаас дээр

	 

	Амиа хичээгч ааш муутай

	 

	Алт гаргүй ч

	Амжиж бүхнийг хийнэ

	 

	Муу шүдийг сугал

	Муу хөршөөс сал

	 

	Хэлэх үг хэмжээтэй нь дээр

	 

	Наргих гэж тэвдэхээр

	Туслах гэж түргэл

	 

	Нохой хотондоо эр бар

	 

	Амнаас алдсан үг

	Арван хоёр уул давна

	 

	Ухаан заяахад

	Урагшгүйтэж хоцрох

	 

	Цатгалан ямаа

	Чоно өдөх

	 

	Үхрийг хужраар аргална,

	Хүнийг үгээр ятгана

	 

	Муур наадахад

	Хулганын сүнс зайлна

	 

	Цусыг цусаар угаадаггүй

	 

	Ил магтагч - чөтгөрийн элч

	 

	Өсөхдөө үрэн таран бол

	Өтлөхдөө үхэн хатан

	 

	Өөгүй нөхөр эрэх

	Өөрөө ганцаар хоцрох

	 

	Түлээ өрдөгч

	Ой руу гүймхий

	 

	Эхлэхээ мэдэхгүй бол

	Дуусахаа ухаарахгүй.

	 

	Санаснаа хадгалдаггүй хүн

	Сайн захирагч болдоггүй

	 

	Үнэнээс ухарвал

	Өөрт гай

	 

	Хулгайчийг нуугч

	Хулгайчаас дор

	 

	Өрөөлийн жаргалд атаархвал

	Өөрөө жаргал эдэлдэггүй

	 

	Үнэг хаашаа бол

	Сүүл нь тийшээ

	 

	Ухаан хөнгөнт

	Хөл хүндтэй

	 

	Өвдөж үзсэнээс

	Эм зал

	 

	Аргаа барсан хүн

	Алгаа шөвөгдөх

	 

	Сүйрэхийн эх залхуу

	 

	Чоно, цөөвөр хоёр зам нэгтэй

	 

	Харах нь лам шиг,

	Хийх нь чоно шиг

	 

	Аргат шумуул

	Арсланг давна

	 

	Худал - хөл богинотой

	 

	Өөдгүй эмийн гарт өртөхөөр

	Өрвөгөр сахлаа зулгааж суу

	 

	Арван хулчгараас

	Айдаггүй хоёр дээр

	 

	Гэртээ дайсан орогнуулахаар

	Гаднаа арслантай барилц

	 

	Заваан амьдарч гахай шиг байснаас

	Зутруу амьдарч хүн шиг яв

	 

	Хартай эхнэрээс

	Хаздаг нохой дээр

	 

	Атаархахаар дуурай

	 

	Нэрээ хугалахаар толгойгоо гээ

	 

	Тэнэгтэй найрласнаас

	Ухаантантай тэмцсэн дээр

	 

	Шүдгүй зочинд сүсэглэх

	 

	Хайр, гал, ханиад гурвыг

	Хааж нууж болдоггүй

	 

	Сэтгэлтэй хоёр

	Сүх дээр ч бол унтана

	 

	Баавгай өөхнөөсөө зовно

	Бал амтай ч давирхайтай

	 

	Ялзарсан олсоор дүүжин хийдэггүй

	 

	Том бодыг

	Том нохой боргоно

	 

	Хүний будаан дээр

	Хоёр бор шувуу зодолдов гэгчээр

	 

	Айсан нохой

	Есөн жил мод руу хуцна

	 

	Аянга нижигнэсэн зоргоор

	Аадар бороо ордоггүй

	 

	Мунхаг хүн багшаа зэмлэнэ

	 

	Эмгэг түм,

	Эрүүл нэг

	 

	Үнэг санаснаа

	Унтахдаа зүүдэлнэ

	 

	Эрүүл нэг нүд

	Хялар хоёроос дээр

	 

	Ганц яргуй ургаснаар

	Хавар болдоггүй

	 

	Ганц харайгаад бүднэ баригддаггүй

	 

	Илүү ярих толгойд халтай

	Их ховдоглох ходоодонд гайтай

	 

	Үнэн үхсэнийг сэргээнэ

	 

	Самны үнэ нэмэв гэж

	Хожгор гоморхох

	 

	Муу загасчин ус булингартуулна

	 

	Өнгө нь бадмаараг ч

	Амт нь ус

	 

	Өвлийн наранд сарнай ургадаггүй

	 

	Хөдөө тал нүдтэй,

	Хэрэм хана чихтэй

	 

	Хөл дээр тавьсан шоргоолж

	Толгойд гарах

	 

	Мэлхийг хивсэн дээр тавьсан ч

	Намаг руугаа зүтгэнэ

	 

	Арвай тариад буудай хураадаггүй

	 

	Чоно уривал нохойтой оч

	 

	Уулыг малчнаас магадал

	Хөндийг тариачнаас лавла

	 

	Муу хагалбал

	Сайн борнойд

	 

	Боол болох амар,

	Хүн болох хэцүү

	 

	Баллах амар,

	Барих хэцүү

	 

	Эх үрээ гэдэг,

	Үр өөрийгөө гэдэг

	 

	Сарнай хог дээр ч ургах гэж бий

	 

	Өөрийн муу гүү

	Өрөөлийн жороогоос дээр

	 

	Ухаан сайтын сэтгэл уйлах газар,

	Ухаан муутны сэтгэл хашхирах газар

	 

	Хөрш - хөршийнхөө толь

	 

	Үнэн шударга явбал

	Үхсэнийг ч сэргээж болно.

	 

	Эзэнгүй мал - чонын хоол

	 

	Өвгөд өнгөрснөө дурсаж амьдрах

	Залуус ирээдүйгээ зөгнөж амьдрах

	 

	Зуун хүний бүтээснийг

	Нэг хүн сүйдлэх

	Сүх бага ч сүглэгэр модондоо зөв

	 

	Савсаг муу эр явахдаа сайрхах, 

	Самбаа зоригт эр ирэхдээ ярих

	 

	Үймж наадахад очих гэж тэвдэхээр

	Уймарч зовоход туслах гэж яар

	 

	Хоёр асрагчтай хүүхэд

	Өлсөх нь түргэн

	 

	Балтай хүн хуруугаа долооно

	 

	Малгүй хүний хутга мохоо

	 

	Мулгуугийн ухаан нүдэн дээрээ

	 

	Сайн анчны буу зэвэрдэггүй

	 

	Гандсан сарнай халгайгаас дээр

	 

	Ухаант дайсан мангуу андаас дээр

	 

	Эрдэм - мэдлэгийн эх

	Мэдлэг - жаргалын эх

	 

	Сайн моринд арвай өгөх,

	Муу моринд ташуур өгөх

	 

	Муу хөршөөс салъя гэвэл

	Мөнгө зээл

	 

	Эдийн сайныг авахдаа мэдэх,

	Нөхрийн сайныг хагацахдаа таних

	 

	Авгайн дургүйг

	Нөхөр насандаа үздэггүй

	 

	Хүн сэтгэлээрээ,

	Мод үндсээрээ

	 

	Хүний сайныг

	Холын замд таних

	 

	Үг олонт

	Үйлс хомстой

	 

	Нүд сэрвэлзээд

	Хөмсгөө давдаггүй

	 

	Өрөөлийн тэнэг инээлгэдэг,

	Өөрийн тэнэг ичээдэг

	 


КИРГИЗ АРДЫН ЗҮЙР ЦЭЦЭН ҮГ

	Өтөлсөн бүргэд хулгана барих

	 

	Галзуу нохой эзнээ зуух

	 

	Баян хөрөнгөө,

	Баахан зовлонгоо

	 

	Тэмээ зугтавч

	Тэнгис гаталдаггүй

	 

	Нүдээр харсан итгэлтэй,

	Чихээр сонссон эргэлзээтэй

	 

	Усыг шингээх газарт,

	Үгийг үнэлэх хүнд

	 

	Хулгайч баяждаггүй,

	Ховдог цаддаггүй

	 

	Царайгаар сонгохоор

	Ухаанаар сонго

	 

	Ажлаа ярих гэж

	Адгаа илчлэх

	 

	Нохойн зуухыг сүүлээр нь

	Морины үргэхийг чихээр

	 

	Өлсөхөд чулуу идэх

	Уулыг ус нураах,

	 

	Хүнийг үс бузарлах

	 

	Муу нөхрөөс

	Холын дайсан дээр

	 

	Гараар хийж

	Толгойгоор хариуцах

	 

	Мангуу хүнд мал аминаас илүү

	 

	Мангуу хүнд гялалзах бүхэн алт

	 

	Нохойд төмөр үнэгүй

	 

	Баяжихын адаг хулгай

	 

	Сайн хүний тус их,

	Саар хүний гай их

	 

	Хэт сонгож хожгортой суух

	 

	Үртэй гэр зах,

	Үргүй гэр булш

	 

	Хүлгийн сайныг унахад

	Хүний сайныг насжихад

	 

	Муу үгнээс нөхрөө алдах

	 

	Өөдгүй үхэр

	Өвс толгой дээрээ хаях

	 

	Өөдгүй нохой

	Өдөр хуцдаг

	 

	Үглээ эхнэр үнэгүй

	 

	Хэлэхгүй бол хэн ч мэдэхгүй,

	Харуулахгүй бол хэн ч үзэхгүй

	 

	Сайн хүү түмэнд тустай,

	Саар хүү түмэнд гайтай

	 

	Өвдөөгүй хүн ёолдоггүй

	 

	Эвэртэй болох гэж

	Чихгүй хоцрох

	 

	Малын тарга эзнээсээ

	 

	Таривал таргална

	 

	Хортой үг хорголжин сум

	 

	Мэдлэгт мянгыг ялах,

	Чадалт нэгийг дийлэх

	 

	Үйлт хэрээ бүргэд гоочилно

	 

	Сар унаагүй морио бүү магт

	Жил ханилаагүй эхнэрээ бүү магт

	 

	Мунхаг мянган зовлонд өртөх

	 

	Өөдгүй үнэг өлсөж үхдэг

	 

	Хоолгүй бол зангүй.

	 

	Мэлхийгүй нуур байдаггүй.

	Дутагдалгүй хүн байдаггүй

	 

	Урагшгүй хүнийг

	Унаатай нь нохой зуудаг

	 

	Зовоход толгой ажиллах

	 

	Хүлгийг ядрахад нь үнэл,

	Эрийг өтлөхөд нь үнэл

	 

	Сүйрэх үхэр сүх рүү давшилдаг

	 

	Сайн хүн ардын зовлонг эдэлнэ,

	Саар хүн тэдний мал цөлбөнө

	 

	Баахан тэнэг өөрийгөө,

	Барагтайхан тэнэг хүүгээ

	Баршгүй тэнэг эхнэрээ магтах

	 

	Ардтай бүү марга,

	Баатартай бүү дайт

	 

	Жаргая гэвэл нэгд

	 

	Сайн эндэхэд өөрийгөө,

	Саар эндэхэд нөхрийгөө зэмлэх

	 

	Чинжүү гашуун ч давс болдоггүй,

	Чавганц маяглавч хүүхэн болдоггүй

	 

	Адгуусны эрээн гаднаа

	Хүний муу дотроо

	 

	Явгаар морьтойг гүйцэхгүй

	 

	Тоть өдөөрөө,

	Гургалдай хоолойгоороо гайхуулах

	 

	Тарьж эцвэл

	Хурааж таргална

	 

	Тохьгүй зан толгой хагална

	 

	Агуй шиг ч гэсэн гэр минь,

	Баавгай шиг ч гэсэн нөхөр минь

	 

	Хүүхэд тоглож ядардаггүй

	Залхуу унтаж ханадаггүй

	 

	Ам - хаалга,

	Үг - салхи

	 

	Анд хэд бол

	Атаатан төдий

	 

	Өөрөө унаад халтирсныг шоолох

	 

	Амнаас бал ч гарна, хор ч гарна

	 

	Сохор харснаа,

	Дүлий сонссоноо ярих

	 

	Ардын үг алдаагүй

	 

	Тэнэгт хэлсэн үг

	Талд тавьсан сум

	 

	Өөрийгөө баатар гэвэл

	Өрөөлийг арсланд тооц!

	 

	Гуч хэмжиж нэг огтол

	 

	Адуу хөрвөөсөн газар хөөвөр үлдэх

	 

	Тэнэгийн мянган үгнээс

	Ухаантайн нэг дохио дээр

	 

	Малтай бол махтай

	 

	Аавтай хүн азтай

	 

	Ухаан муут

	Урагшгүйтэх нь олон

	 

	Залхууд шалтаг мундахгүй

	 

	Бодолд хэмжээгүй,

	Үгэнд хязгааргүй

	 

	Алдсан хутганы иш нь алт

	 

	Айлын нугас - галуу

	Авгай нь - дагина

	 

	Эрдэмд хязгааргүй

	 

	Эрийн чимэг сахал

	Үгийн чимэг цэц

	Модны чимэг навч,

	Хүний чимэг хувцас

	 

	Ухаан сайт саранд хүрэх

	Үр сайт тэнгэрт дүүлэх

	 

	Ухаантныг магтахад ажлаа дуусгах,

	Ухаангүйг магтахад хөлөө хугалах

	 

	Ухаант хүн гал шилгээнэ,

	Ухаангүй хүн тогоо ширтэнэ

	 

	Онгироо хүн олонд хүндгүй

	 

	Ухаант хүн ардаа,

	Ухаан муут төрөл саднаа

	 

	Сайн эхнэр нөхрөө аврах,

	Саар эхнэр нөхрөө алах

	 

	Сайн хүнийг харийнд бүү үз

	Саар хүнийг өөрийнд бүү тооц

	 

	Сайн хүлэг замд хань

	Сайн хүн сэтгэлд хань

	 

	Сайн хүн өтлөвч

	Санаа нь хөгширдөггүй

	 

	Чоно өтлөвч хониндоо зөв

	 

	Шүдээр өтлөвч

	Сэтгэлээр залуу

	 

	Хэвтэж үхэхээр буудаж үх

	 

	Хэт улаан цайх нь амар

	Хэт халуун хөрөх нь амар

	 

	Харцын гэр хар ч

	Хааны өргөөнөөс уудам

	 

	Хэл илдээс хурц

	 

	Үүрэнд хэвтсэн өндөг

	Үүлэнд умбагч шувуу болох

	 

	Уур - дайсан,

	Ухаан - нөхөр

	 

	Ухаан алтнаас үнэтэй

	 

	Мэдлэгт зовлонгоос ангижирна,

	Мунхаг зовлонд тарчилна

	 

	Алт зэвэрдэггүй,

	Ухаан өтөлдөггүй

	 

	Зүү сүвэгчээсээ

	Хүн үгнээсээ

	 

	Гүү өшиглөвч унагаа алдаггүй

	 

	Мангуу толгой хөлд гай

	 

	Төрөл хэрэлдэхэд

	Дайсан баярлана

	 

	Эр хүн хэлсэндээ хүрэх

	 

	Мал дагавал цадах,

	Малаас зугтвал өлсөх

	 

	Үхсэн арслангаас

	Амьд хулгана дээр

	 

	Шоргоолж бага ч уул нураана

	 

	Муу мод - өтний хоол

	 

	Ширэм сайн ч ган болдоггүй,

	Хэрээ сайн ч шонхор болдоггүй

	 

	Чононд хонь хадгалуулах гэгчээр

	 

	Сонсохгүй гэж бүү гүтгэ,

	Мэдэхгүй гэж бүү хулгайл

	 

	Харвал итгэ,

	Сонсвол шалга

	 


ТАЖИК АРДЫН ЗҮЙР ЦЭЦЭН ҮГ

	Шавраас зугтаж шалбаагт унах

	 

	Залхуу хүн бурханд гай болдог

	 

	Үргүй хүүхэн - жимсгүй мод

	 

	Хашир эр хананаасаа болгоох

	 

	Ойрын хөрш холын ургаас дээр

	 

	Бор шувуунаас болгоовол

	Будаа бүү тарь

	 

	Шумуулын чинээ дайсныг

	Зааны дайтайд тооц

	 

	Толгой байвал тоорцог олдоно

	 

	Идэхдээ идэр халим,

	Хийхдээ хазгар илжиг

	 

	Ухаанаар аугаа болдгоос

	Насаар аугаа болдоггүй

	 

	Эдийн шинэ нь,

	Андын хуучин нь

	 

	Харамчийн мөнгөнөөс

	Харанхуйд од ойр

	 

	Гар өгөхөд бугуй барих

	 

	Орлого дуслах ус,

	Зарлага урсах ус

	 

	Нөхөр - нөхрийн толь

	 

	Өвс үмхэх тэмээ хүзүүгээ гүдийлгэнэ

	 

	Суурь нь яйжгай сүмийн орой хазгай

	 

	Сувдагт булш давчидна

	 

	Газрыг ус

	Хүнийг үг эвдэх

	 

	Муу хүнд заах

	 

	Согтууд сэлэм атгуулах

	 

	Хоосон эрдэм - хургүй үүл

	 

	Сонгино өөрийгөө жимс гэдэг

	 

	Үнэг авлахаар мордвол

	Арслан агнахаар зэвсэглэнэ

	 

	Анд зуу ч илүүдэхгүй,

	Атаатан нэг ч цөөдөхгүй

	 

	Өрвөлзөх гал өртсөн бүхнээ хуйхлах

	 

	Ямаа амиа,

	Яргачин өөхийг нь

	 

	Муур хулгана нийлбэл пин хоосрох

	 

	Тэмээ унаж өвс хадах гэгчээр

	 

	Хөршийн хоол өөхтэй

	 

	Арслангүй хөвч байдаггүй.

	Загасгүй тэнгис байдаггүй

	 

	Сайныг зөгнөсөн худал

	Мууг өдөөсөн үнэнээс дээр

	 

	Муу газарчаас мод дээр

	 

	Маргаангүй эрдэмгүй,

	Арилжаагүй мөнгөгүй

	Удирдлагагүй гүрэнгүй

	 

	Хөдөлмөр - эрдэнэ

	 

	Хашхираа ихтээс айхаар

	Хашир дүмбээс болгоо

	 

	Усгүй бол ургацгүй

	 

	Арслангийн сүүлээр бүү тогло

	 

	Хэн хэлж байгааг харахаар

	Юу ярьж байгааг сонс

	 

	Толгой нэг ч, санаа зуу

	 

	Ганц гараар хоёр гуа өргөдөггүй

	 

	Ганц гараар шидэмс зангиддаггүй

	 

	Шийдсэн муур арслан самардана

	 

	Эзэн олонтой мал

	Чонын хоол болдог

	 

	Гэдэс мах болдоггүй,

	Дайсан нөхөр болдоггүй

	 

	Сүхний шарх

	Үгний шархнаас амархан эдгэдэг

	 

	Өргөсгүй сарнайгүй,

	Ясгүй махгүй

	 

	Өөрийн талх

	Өрөөлийн будаанаас дээр

	 

	Муу бөх засуулаа хөөднө

	 

	Сохор зах дээр очдоггүй,

	Хожгор үсчинд ордоггүй

	 

	Буузны сайн махандаа

	 

	Царайг нь ажиж биеийг нь асуу

	 

	Сарнай дунд сарнай,

	Зангуу дунд зангуу бол

	 

	Дурласан хүний тэвчээр

	Шүүрт хийсэн ус

	 

	Сүүгүй үнээ мөөрөмтгий

	 

	Ухаант, хүлгээ магтана

	Мангуу, өөрийгөө магтана

	 

	Сайн моринд нэг ташуур,

	Ухаант хүнд нэг үг

	 

	Жилийн өнгө хавраасаа

	 

	Алтны үнийг дархан мэдэх

	 

	Эх оронгүй хүн - 

	Цэцэрлэггүй гургалдай

	 

	Хүн - цэцгээс хэврэг, чулуунаас хатуу

	 

	Зүүгээр нүх ухдаггүй.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

